
²АР БИРИМИЗ ДУНЁ¯АРАШИМИЗНИ ªЗГАРТИРИБ, “БУ МЕНИНГ УЙИМ,  
МЕНИНГ МА²АЛЛАМ, МЕНИНГ ТУМАНИМ, МЕНИНГ ВАТАНИМ” ДЕБ ЯШАШИМИЗ КЕРАК

Давлатимиз раҳбари дастлаб Олим-
пия шаҳарчасидаги қурилиш жараёнла-
рини кўздан кечирди.

Маълумки, 2025 йилда Ёшлар ўртасида-
ги Осиё ва Параосиё ўйинлари юртимизда 
ўтказилади. Шу боис, Олимпия шаҳарча-
сида мазкур мусобақалар дастурига кири-
тилган барча спорт турлари учун шароит 
бўлади. Унинг майдони 100 гектар. Асосий 
иншоотлар — 10 минг ўринли стадион ва 
2 минг томошабинга мўлжалланган вело
дром, сув спорти саройи, яккакурашлар ва 
жамоавий ўйинлар мажмуаларидир.

Шунингдек, 4 қаватли маъмурий бино, 
15 та очиқ спорт майдони, югуриш йў-
лаклари, боғлар барпо этилади. Умуман, 

Президент Шавкат Мирзиёев 18 ноябрь куни Тошкент шаҳрининг Мирзо Улуғбек ва 
Яшнобод туманларига ташриф буюриб, спорт ва транспорт инфратузилмаси объектларининг қурилишини 

кўздан кечирди, маҳаллалардаги бунёдкорлик ишлари билан танишди.

шаҳарчанинг 54 фоиз майдони яшил 
ҳудуд бўлади. Бунинг учун 37 гектарда 
сунъий кўллар ташкил қилинади.

Лойиҳа 70 та мамлакатда спорт ин-
шоотлари қурган Хитойнинг “CAMC 
Engineering” компанияси билан бирга-
ликда амалга оширилмоқда.

Бундан бир йил олдин, 9 ноябрь куни 
давлатимиз раҳбари мазкур шаҳарча 
қурилишига тамал тоши қўйган эди. Бу-
гунги кунда асосий биноларнинг пойде-
вор ишлари тўлиқ бажарилган. 5 та маж-
муанинг конструкциялари тикланиб, қад 
кўтариб қолган. Қурилишга мингга яқин 
ишчи ва муҳандислар, махсус техника-
лар жалб қилинган.

Давлатимиз раҳбари шаҳарчани 
 эксплуатация қилиш бўйича хорижий 
тажрибани жорий этиш, хавфсизлик чо-
раларини кўриш ва қулайликларни оши-
риш юзасидан кўрсатмалар берди.

— Осиё ўйинлари ўтгандан кейин маж-
муалар бўшаб қолиши керак эмас, хал-
қимизга хизмат қилиши керак. Бу ерда 
машғулотлар билан бирга спорт таълими, 
илми, тиббиёти мужассам бўлиши зарур. 
Яъни бу жой мамлакатимиз спортининг 
илмий, амалий, ўқувмашғулот маркази 
бўлади, — деди Шавкат Мирзиёев.

Кейинчалик бу ерда Ёшлар сиёсати 
ва спорт вазирлиги, спорт федерация-
лари, Ўзбекистон давлат спорт акаде-

мияси ва бошқалар фаолият кўрсата 
бошлайди. Майдончаларда юртдошла-
римиз ҳам спорт билан шуғулланиши 
мумкин бўлади.

— Келажакда бу шаҳарча билан бо-
лалар спорт мактабларини ҳам боғлаш 
керак. Оммавий спортдан профессио-
нал спортга ўтиш кўприги бу, — деди 
 Президент.

Шаҳарчада Параосиё ўйинлари ҳам 
ўтказилгани боис, жисмоний имконияти 
чекланган инсонлар учун қулай йўллар 
ва алоҳида секторлар ташкил этилади.

Президентимиз тавсиясига мувофиқ, 
мажмуада қайта тикланувчи энергиядан 
ҳам фойдаланилади. Йиллик қуввати 10 

мегаватт 56 минг квадрат метр қуёш па-
неллари ўрнатилади.

Шу ерда Тошкент шаҳри бўйича ўт-
ган йили тақдимот қилинган инвестиция 
дастурига мувофиқ, бу йил ишга туши-
рилган лойиҳалар ҳақида ахборот бе-
рилди. Қайд этилганидек, жорий йилнинг 
ўтган даврида ишлаб чиқариш ва хизмат 
кўрсатиш соҳаларида 360 та лойиҳа ба-
жарилиб, жами 20 мингта иш ўрни яра-
тилган. Шунингдек, келгусида Янгиҳаёт 
туманида 650 гектар майдонда янги ав-
лод саноат зонаси ташкил этиш режа-
лаштирилган.

Давлатимиз раҳбари Тошкент шаҳ-
рида “Янги Ўзбекистон” кўчаси ва 4R12 
магистрал йўли кесишувида қуриладиган 
йўл ўтказгич лойиҳаси билан танишди.

Сўнгги йилларда бу икки йўлда қатнов 
ортди. Бўстонлиқ ва Паркент туманлари-
га бораётган сайёҳлар сони ҳам аввалги 
йилларга қараганда бир неча баробар 
кўпайди, ҳали яна ошади. Шунингдек, бу 
кесишма келажакда Янги Тошкент шаҳ-
рига олиб борадиган асосий йўл бўлади.

Шуларни инобатга олиб, бу кесиш-
мада транспорт боғламаси қуриш мўл-
жалланган. Лойиҳага кўра, бу ерда 1 та 
кўприк, 3 та туннель, 4 тадан айланма 
ва қўшимча йўллар барпо этилади. Бу-
ларнинг эвазига чорраҳа биронта ҳам 
светофорсиз — “яшил чорраҳа” бўлади. 
Бу қулайлик натижасида ҳайдовчи ва йў-
ловчиларнинг вақти ҳозиргига нисбатан 
2030 дақиқага тежалади, ҳаракат хавф-
сизлиги ошади.

Президентимиз “Дўстлик — Қўйлиқ” 
ерусти метроси тагида қурилаётган сав-
до ва хизмат кўрсатиш шохобчаларини 
ҳам кўздан кечирди. Лойиҳа доирасида 
бу ерда 36 та савдо ва хизмат кўрсатиш 
шохобчаси, спорт ва болалар майдонча-
лари, автотураргоҳлар барпо этилади.

Мутасаддиларга бу ерда хавфсизлик 
чоралари ва назоратини таъминлаш, 
Тошкент шаҳрида хизматлар соҳасини 
ривожлантириш бўйича кўрсатмалар бе-
рилди.

Президент Шавкат Мирзиёев пой-
тахтимизнинг Мирзо Улуғбек туманида-
ги Ҳабиб Абдуллаев маҳалласида ҳам 
бўлди.

Бу маҳаллада 4 минг 400 нафардан 
зиёд аҳоли яшайди. Ҳудудда элликка 
яқин савдо дўконлари ва хизмат кўрса-
тиш шохобчалари, таълим ташкилот-
лари фаолият юритмоқда. 38 та кўп қа-
ватли уй ва тўртта ижтимоий объектга 
“Маданиятли ҳудуд” бошқарув сервис 
компанияси хизмат кўрсатади.

Аҳолининг мазмунли ҳордиқ чиқари-
ши учун барча шароитлар яратилган. 
Жорий йилда оталар чойхонаси, амфи-
театр, “WiFi” ҳудуд барпо этилди, ички 
йўллар ва болалар майдончалари таъ-
мирланди.

Масъулларнинг эътибори, аҳолининг 
ҳамжиҳатлиги сабаб ҳудуднинг манзараси 
тубдан ўзгарди. “Яшил макон” лойиҳаси 
доирасида шу кузда 2 минг тупдан ортиқ 
манзарали ва мевали кўчатлар экилди. 
Иккита артезиан қудуқ қазилиб, яшил май-
донларни суғориш тизими яратилди.

Давлатимиз раҳбари шу ерда туман 
фаоллари, нуронийлар билан суҳбатлаш-
ди. Улар ўз маҳаллалари обод бўлгани, 
энергия тармоқлари таъмирланиб, қишга 
пухта тайёргарлик кўрилганини айтишди.

Президент энергияни тежаш, хона-
донлардаги иссиқликни асраш, ҳар бир 
инсонда бунга дахлдорликни шакллан-
тириш зарурлигини таъкидлади.

— Дунёдаги иқлим ўзгаришлари биз-
дан узоқда, деб бўлмайди. Ўтган йилги 
совуқ буни кўрсатди. Энди иқлим ўзгари-
шини инобатга олиб, дунёқарашимизни 
ҳам ўзгартиришимиз керак. Ҳар бир фу-
қаро “бу менинг уйим, менинг маҳаллам, 
менинг туманим, менинг Ватаним” деб 
яшаса, натижа биз кутгандек бўлади, — 
деди Шавкат Мирзиёев.

Бу маҳаллада ҳам қиш олдидан ўнта 
трансформатор таъмирланди, электр 
симлари алмаштирилди. Кўп қаватли 
уйларнинг кириш йўлаклари капитал 
таъмирланди, янги эшиклар ўрнатилди. 
Уйларнинг ертўласидаги иссиқлик қувур-
лари янгиланди.

Давлатимиз раҳбарига Чилонзор ту-
манига ташриф чоғида берилган топши-
риқларга мувофиқ қишга кўрилган тайёр-
гарлик ҳақида ахборот берилди.

ЎзА

Давоми 4-бетдаДавоми 3-бетда

Давоми 3-бетда

Давоми 2-бетда

Замонавий ахбороткоммуникация воси-
таларининг қўлланилиши ҳисобига молия-
вий, тижорат ва давлат хизматларидан кенг 
қамровда ҳамда қулай тарзда фойдаланиш 
имконияти вужудга келди. Шу ўринда айтиш 
керакки, “Synergy Research Group” компа-
нияси жорий йилда эълон қилган ўрганиш-
ларига кўра, 2022 йилда дунёда мазкур 
соҳа инфратузилмасини ривожлантиришга 
йўналтирилган жами капитал харажатлар 9 
фоиз ортган.

Рақамли технологияларнинг пайдо бў-
лиши статистик хизматлардан кенг фой-
даланишнинг янги истиқболларини кел-
тириб чиқарди. Уларнинг такомиллашиб 
бориши туфайли маълумотлар йиғишнинг 
анъанавий воситалари эскириб бораётга-
ни тобора кўриниб қолмоқда. Бу, ўз нав-
батида, замонавий усуллардан фойдала-
нишни тақозо этмоқда.

“Еттилик” таркибидаги ҳоким ёрдамчи-
ларига аҳолини тадбиркорликка ўргатиш, 
ишсизларни иш билан таъминлаш ва шу ор-
қали камбағалликни қисқартириш вазифаси 
юклатилган. Бу, албатта, ҳоким ёрдамчила-
рининг одамлар ҳаётини яхшилашдаги ўрни 
қанчалик муҳим ва масъулиятли эканини 
англатади.

Шу ўринда савол туғилиши табиий: 
“Ўтган қисқа вақтда ҳоким ёрдамчи-
ларининг маҳалла аҳолиси турмуши-
ни яхшилашдаги ўрни қандай бўлмоқ-
да?”.

Бугун шу саволга жорий йилнинг ўтган 
9 ойида амалга оширилган ишлар таҳлили 
атрофида, шунингдек, рақамли мисоллар 
ёрдамида жавоб беришга ҳаракат қила-
миз.

Бандликни таъминлаш
Халқимиз азалдан тадбиркор, ҳаракат 

қилса, ҳар ишнинг уддасидан чиқадиган иқ-
тидорга эга. Табиат ўзгаришларига тезкор 
ечим топиш ва қийин вазиятлардан мақбул 
йўл билан чиқиш ҳадисини олган. Фақат 
уларга озгина қўллабқувватлов ва рағбат 
бўлса бас, ҳар ишни жойжойига қўяди.

Бу борада эса маҳаллаларда иш бошла-
ган ҳоким ёрдамчиларининг ўрни алоҳида 
бўлмоқда. Боиси, улар ҳар бир оилага кириб, 
вақтинча ишсиз бўлган, лекин қўлидан иш ке-
ладиган, тадбиркорликка қобилияти ва қизи-
қиши бор, бирор ҳунар ўрганишни истаётган 
фуқаролар, айниқса, ёшлар билан суҳбатла-
шиб, уларнинг хоҳишига қараб амалий ёрдам 
кўрсатмоқда.

УНДА ҲОКИМ ЁРДАМЧИЛАРИНИНГ 
ЎРНИ ҚАНДАЙ?

Ислоҳотлар – амалда

Таҳлил ва таққос

Бугуннинг гапи

Президентимиз жорий йил 26 сентябрь куни маҳаллабай ишлаш 
тизимини янада кучайтириш чора-тадбирлари муҳокамаси юзасидан 
ўтказган видеоселектор йиғилишида “Маҳаллалар — давлатимизнинг 
энг катта замини” эканига урғу берди. Шунингдек, эндиликда ҳар бир 
маҳаллада “Маҳалла еттилиги” тизими иш бошлаши маълум қилинди.

миллий статистик маълумотларни  
қандай қилиб бир дақиқада етказиб беряпти?

РА¯АМЛИ ТЕХНОЛОГИЯЛАР

ОЗИ¯-ОВ¯АТ 
ЕТИШТИРИШ

ИШТИРОКЧИ ҲАМ, ИСТЕЪМОЛЧИ 
ҲАМ МАНФААТДОР БЎЛСИН

Ҳар қандай мамлакатга ахборот технологияларининг 
кириб бориши нафақат иқтисодиёт, балки бошқа соҳалардаги 

муносабатларга ҳам катта таъсир кўрсатмоқда. Айниқса, ривожланаётган 
давлатларнинг деярли ярми ХХI аср бошидан бери рақамли технология 

билан қамраб олинди ва бу аҳоли ҳаёт шароитларининг сезиларли 
даражада ўзгаришига олиб келди. 

Кейинги йилларда дунёда озиқ-овқат маҳсулотлари 
нархи кўтарилмоқда. Бу қишлоқ хўжалиги 

маҳсулотлари етиштиришдаги қийинчиликлар ва қатор 
давлатларда озиқ-овқат танқислиги юзага келгани билан 

боғлиқ. Муаммо дунё бозоридаги умумий ҳолатга ҳам 
таъсирини ўтказмоқда.

ТУРКИЙ ДАВР:
УМУМИЙ ТАРАҚҚИЁТ  

ВА ФАРОВОНЛИК САРИ ЙЎЛ
Бугунги тобора кучайиб бораётган глобаллашув жараёнида 

қардош Туркий давлатлар ташкилотига аъзо ва кузатувчи давлатларнинг 
жаҳон сиёсат майдонида нуфузи юксалиб, унинг овози янада 

кучлироқ янграй бошлади. Халқаро миқёсдаги ҳар бир масала, ҳар бир 
муаммо бўйича ташкилотга аъзо давлатларнинг якдил 

позицияга эгалиги Ташкилотнинг бугунги кунда шаклланаётган янги 
дунё тартиботи ва халқаро институтлар тизимида ўзига хос муҳим 

ўринга эга бўлиб бораётгани ифодасидир. 

Қардошлик риштаси

Иқлим ўзгаришлари, саҳ-
роланишнинг кенгайиши, сув 
танқислиги каби глобал маса-
лалар бунинг асосий сабаб-
ларидан. Бундай шароитда 
давлатлар, аввало, қишлоқ 

хўжалигини илғор техноло-
гиялар асосида ривожланти-
риб, аҳолининг озиқовқатга 
бўлган эҳтиёжини қондиришга 
интиляпти.

“МА²АЛЛА ЕТТИЛИГИ”

Юртимизда ҳам қишлоқ хўжалигини 
барқарор ривожлантириш, ердан  са-
марали фойдаланиш, меҳнат унумдор-
лигини яхшилаш орқали ҳосилдорлик-
ни оширишга халқимизнинг озиқовқат 
маҳсулотларига эҳтиёжини таъмин-
лашнинг муҳим шарти сифатида қа-
ралмоқда. Сўнгги йилларда соҳадаги 
ёндашувлар тубдан ўзгариб, замона-
вий тизимга айлангани бунинг яққол 
мисоли. Асосийси, бу борада ўзимизга 
хос усул ва тажрибалар қўлланилмоқ-
да. Аҳолига фойдаланиш учун ер бўлиб 
бериш, пахта майдонларини қисқарти-
риб, боғдорчиликни ривожлантириш, 
кластер тизими жорий этилиб, “дала-
дан экспортгача” тамойили йўлга қўйи-
лиши шулар жумласидан. 

Давлатимиз раҳбари раислигида жо-
рий йил 9 ноябрда пахтатўқимачилик 
кластерлари фаолиятини такомиллашти-
риш, қишлоқ хўжалиги тармоқларини қўл-
лабқувватлаш ва ҳосилдорликни оши-
риш чоратадбирлари муҳокамаси бўйича 
ўтказилган видеоселектор йиғилишида 
ҳам ислоҳотларнинг амалий натижалари-
га эътибор қаратилди. Дунёда кечаётган 
мураккаб шароит даврида ҳаракатларни 
янада жадаллаштириш, қишлоқ хўжали-
гининг ҳар бир йўналишида янгича ёнда-
шувларни фаол давом эттириш бўйича 
қўшимча вазифалар белгиланди.

Бугуннинг гапи

Тўқимачилик саноати Инсон қадри

ОЗИ¯-ОВ¯АТ ЕТИШТИРИШ
ИШТИРОКЧИ ҲАМ, ИСТЕЪМОЛЧИ ҲАМ 

МАНФААТДОР БЎЛСИН

2024 йилда юртимизда деҳқончилик маҳсулотлари 
етиштириш 4 фоиз ўсиши кутилмоқда. Бу қишлоқ хўжалиги 
тармоғининг ҳам иштирокчиси, ҳам истеъмолчиси бўлган 
юртдошларимиз фаровонлиги ошишига хизмат қилади. 
Соҳадаги ислоҳотлардан кўзланган мақсад ҳам аҳолининг 
озиқ-овқат маҳсулотларига талабини қондириш, бозорларда 
нарх-наво барқарорлигини сақлаш, аҳоли бандлигини 
таъминлаш ва фаровонлигини оширишдан иборатдир.

Зокир АЛЛАМУРОДОВ,
Ўзбекистон фермер, деҳқон хўжаликлари ва томорқа 
ер эгалари кенгаши бўлим бошлиғи

Кўрсаткичлар ниманинг 
ҳисобига ўсади?

Юртимизда қишлоқ хўжалигига мўл-
жалланган ерлар умумий майдони 22 
миллион гектардан зиёд. Қолаверса, ўл-
камизнинг қуёшли экани қишлоқ хўжали-
гини ривожлантириш имкониятини янада 
оширади. 

Ҳамма гап ана шу имкониятдан тўғ-
ри фойдаланишда. Бу борада 67 йил 
олдин бошланган аниқ ва тизимли иш-
лар бугун натижасини бера бошлади. 
Жумладан, ўтган йил якунларига кўра, 
мамлакатимиз ялпи ички маҳсулотининг 
тўртдан бир қисми қишлоқ хўжалиги 
соҳасига тўғри келди. Бу нафақат маҳ-
сулот етиштириш, балки уларни қайта 
ишлаш, экспорт қилишда ҳам кўрсат-
кичларимиз ошиб бораётгани далили. 
Биргина мевасабзавот экспорти жорий 
йилнинг 9 ойида 1 337,9 минг тоннага 
етиб, ўтган йилнинг шу давридагидан 
1,1 баробар ошди. 

Қишлоқ хўжалиги энг катта тармоқ-
лардан бири ва унинг йўналишлари 
кўп. Хусусан, деҳқончилик, чорвачи-
лик, балиқчилик, иссиқхона ва ҳоказо. 
Аммо буларнинг барида аҳоли истеъ-
моли учун зарур озиқовқат маҳсулот-
лари етиштирилади. Бу маҳсулотлар 
сифати, миқдори, талабгирлиги эса 

 бозордаги нархнавони белгилайди. 
Таклиф қанча кўп бўлса, нарх шунча 
барқарорлашади. 

Аммо қишлоқ хўжалигида ҳосилдор-
ликни ошириш осон эмас. Бу бир қанча 
омилларга боғлиқ. Улардан бири ерга 
тўғри муносабатдир. Яъни озиқовқат 
хавфсизлиги ва маҳсулотлар тақчиллиги 
глобал масалага айланган ҳозирги давр-
да ерни асраш, муҳофаза қилиш ҳамда 
тўғри ва самарали фойдаланиш энг за-
рур талабга айланди. 

Шу боис, бу ресурсдан оқилона 
фойдаланиш ва ер муносабатлари 
соҳасида қонунийликни таъминлашга 
алоҳида эътибор қаратилмоқда. Ай-
ниқса, ер ҳисобини олиш, давлат ер 
кадастри маълумотларини тўғри юри-
тиш ишлари фаоллашиб, рақамлаш-
тириш жараёнига ўтказилди. Ерлар-
ни кенгайтириш бўйича катта ишлар 
қилиняпти. Хусусан, ерни қайта фой-
даланишга киритиш, лалми ерлар ва 
яйловларни ўзлаштириш учун суғо-
риш қудуқлари қазиш, насос ўрнатиш 
ҳамда янги мевали боғ ва токзорлар 
барпо этиш тизимли равишда амалга 
оширилмоқда.

Хўш, бу қандай натижа беряпти? Ҳо-
зирги кунда 67 миллиондан ортиқ аҳолига 
эга Буюк Британияда 17,5 миллион гектар 
майдондан 27,3 миллион тонна маҳсулот 
олинаётган бир вақтда мамлакатимизда 
4,3 миллион гектар ерда 120,6 миллион 
тонна қишлоқ хўжалиги маҳсулоти етиш-
тирилиб, аҳоли жон бошига 2,15 тоннани 
ташкил этмоқда. Шунинг ўзи юртимизда 
ердан фойдаланиш самарадорлиги ор-
тиб бораётгани далилидир. Жорий йил-
да натижалар янада ўсиши кутилмоқда. 

 Ҳисобкитобларга кўра, деҳқончилик маҳ-
сулотлари етиштириш 4 фоиз, чорвачи-
лик маҳсулотлари эса 3,5 фоиз ўсиши ку-
тил япти. Жумладан, дон ишлаб чиқариш 
4,2, мева 5,5, полиз ва узум 5, сут маҳ-
сулотлари 3,9, гўшт 3,4 ва тухум 3 фоиз 
ўсиши ҳисобкитоб қилинган. 

Ҳар қарич ернинг 
ҳисоби бор

Қишлоқ хўжалиги соҳаси ривожи орқа-
ли озиқовқат маҳсулотларини нафақат 
ишлаб чиқарувчи, балки қайта ишлов-
чи, экспорт қилувчи давлатга айландик. 

Ҳозир юртимизда етиштирилаётган 80 
турдан ортиқ қишлоқ хўжалиги маҳсуло-
ти жаҳоннинг 60 дан ортиқ мамлакатига 
экспорт қилинмоқда. Экспорт кўрсаткич-
ларимиз охирги етти йилда икки баробар 
ортиб, бир гектар экин майдонидан оли-
надиган ҳосил бўйича ҳам дунёда етакчи 
давлатлар қаторида турибмиз.

Банд аҳолининг 25 фоизи қишлоқ хў-
жалиги тармоғида меҳнат қиляпти. На-
фақат деҳқон ва фермер, балки оддий 
аҳолининг кўпчилиги хонадонида маҳ-
сулот етиштириб, қўшимча даромад то-
пиш баробарида ўзини ўзи банд қилмоқ-
да. “Бир ҳудуд — бир маҳсулот”, “Бир 
маҳалла — бир маҳсулот” сингари янги-
ча тамойил, самарали тизимлар асоси-
да меҳнат қилиш оммалашиб бормоқда. 
Мақсад эса соҳада аҳолига қулай шарт
шароит яратиш орқали бандликни таъ-
минлаш, қўшимча даромад манбалари 
яратишига кўмаклашишдан иборат.

Пахта ва ғалладан қисқартирилаётган 
ерларни ишсиз аҳолига фойдаланишга 
бериш тизими ҳам соҳадаги энг катта 
ислоҳотлардан бири бўлди. 2021 йилдан 
бошланган ташаббус асосида 193 минг 
гектар ер деҳқон хўжалиги ташкил этиш 
орқали сабзавотчилик, полиз, дуккакли, 
мойли экинлар, картошка етиштириш 
каби лойиҳаларни амалга ошириш учун 
аҳолига 30 йилга ижарага берилди. Ана 
шу ерларда 20222023 йиллар давомида 
қўшимча 2,53 миллион тонна қишлоқ хў-
жалиги маҳсулоти етиштирилди. Фермер 
хўжаликларининг ғалладан бўшаган ер 
майдонига такрорий экин экиб, қўшимча 
маҳсулот олиш ҳам яхши самара бер-
моқда.  

Илғор технологиялар 
тежамкорликни оширади

Ҳозирги кунда қишлоқ хўжалигида ҳо-
силдорликни ошириш кўп жиҳатдан ин-
вестицион лойиҳалар ва замонавий тех-
нологияларни фаол жалб этишга боғлиқ. 
Бу борадаги аниқ вазифалар Қишлоқ 
хўжалигини ривожлантиришнинг 2020
2030 йилларга мўлжалланган стратегия-
сида ҳам белгилаб қўйилган. Жумладан, 
ҳудудларда камхарж, ресурстежамкор 
технологияларни қўллаш, томчилатиб 
суғориш, гидропоника, аэропоника усул-
лари жорий этилиши сарфхаражатлар-

ни бир неча баробар қисқартиряпти. 
Биргина жорий йилда қўшимча 100 минг 
гектарда сув тежовчи технологиялар қўл-
ланилиши натижасида ҳосилдорлик 15 
фоиз ошгани кузатилди.

2024 йилда ҳам тармоқнинг иқтисо-
дий ўсишини таъминлаш учун тежамкор 
технологиялар жорий этиш, биологик 
эскирган навлар ўрнига иқлим ўзгари-
шига мос, ҳосилдорлиги юқори нав-
ларни кўпайтириш, сув ҳисобкитоб 
тизимини рақамлаштириш, ирригация 
тизимида сув йўқотилишининг олдини 
олиш мақсадида каналларни бетон-
лаштириш белгиланган. Қабул қилин-
ган дастурлар асосида келаси йили 
пахтачиликда 8 та, ғаллачиликда 12 та 
тезпишар ва серҳосил нав экилиб, экин 
майдонларининг 4050 фоизида ре-
сурстежамкор технологияларни жорий 
этиш ҳисобига ҳосилдорликни 56 фоиз 
ошириш кўзланган. Қўшимча 30 минг 
гектар ерда интенсив усулда сабзавот 
маҳсулотлари етиштирилиб, ғалладан 
бўшаган 780 минг гектарда такрорий 
экин экилади. Ҳудудларимизда умумий 
қуввати 2,5 миллион тоннага тенг 100 та 
агрологистика маркази фаолияти йўлга 
қўйилиб, уларнинг экспорт салоҳиятини 
1 миллиард долларга етказиш бўйича 
ҳам ишлар бошланган. 

Ҳозир сув танқислиги энг глобал ма-
салалардан бири. Бу эса юртимизда ҳам 
янада кўпроқ тежамкор технологияларни 
қўллаш заруратини оширмоқда. Шу боис, 
келаси йил суғориш тизимини тиклаш ва 
сув ҳисобини юритиш  тадбирларига қў-
шимча 3 триллион сўм йўналтирилиши 
белгиланган. Бу маблағ ҳисобидан минг 
километрдан зиёд канал таъмирланиб, 
815 километри бетонлаштирилади, 17 
километр лоток янгиланади. Натижада 
ҳар йили 706 миллион метр куб сувни иқ-
тисод қилиш мумкин. Қўшимча 411 минг 
гектар ерда суғориш тизими яхшилани-
ши ҳисобига эса йиллик эксплуатация 
харажатлари 196 миллиард сўм камая-
ди. Яна 390 та йирик сув ўтказиш нуқта-
си замонавий сув ўлчагич билан жиҳоз-
ланиши режалаштирилган.

Умуман, 2024 йилда юртимизда деҳ-
қончилик маҳсулотлари етиштириш 4 
фоиз ўсиши кутилмоқда. Бу қишлоқ хў-
жалиги тармоғининг ҳам иштирокчиси, 
ҳам истеъмолчиси бўлган юртдошлари-
миз фаровонлиги ошишига хизмат қи-
лади. Соҳадаги ислоҳотлардан кўзлан-
ган мақсад ҳам аҳолининг озиқовқат 
маҳсулотларига талабини қондириш, 
бозорларда нархнаво барқарорлигини 
сақлаш, аҳоли бандлигини таъминлаш 
ва фаровонлигини оширишдан иборат-
дир.

Бошланиши 1-бетда

Хусусан,   “Naxshab Tex Group” 
МЧЖ кластери томонидан туманда 
йирик лойиҳа амалга оширилди. Қий-
мати 3 миллион доллар бўлган маз-
кур лойиҳа асосида импорт ўрнини 
босадиган тикувтрикотаж маҳсулот-
лари ишлаб чиқариш ўзлаштирилди.

— Ҳозир бу ерда 200 дан ортиқ хо-
тинқиз ишлайди, — дейди корхона иш 
юритувчиси Шавкат Одилов. — Йил 
якунига қадар беш юз нафар кишининг 
бандлиги таъминланади. 

Корхонада айни пайтда ишга қабул 
қилиш жараёнлари давом этяпти. Асо-
сан, маҳаллаларда ижтимоий дафтар-
лар рўйхатида турувчи, ишсиз хотин
қизлар ҳоким ёрдамчилари тавсияси 
асосида бандлиги таъминланмоқда. 
Умида Аҳмедова ҳам шу пайтгача би-
рор касб билан машғул эмасди. Ўзи ис-
тиқомат қилаётган “Юксалиш” маҳалла 
фуқаролар йиғини ҳоким ёрдамчиси то-
монидан “Аёллар дафтари”га рўйхатга 
қўйилганди. Янги корхона очилганидан 
сўнг шу жойга ишга юборилди.

— Анча вақтдан бери ишлаб, ои-
ламга даромад келтиришни орзу қи-
лардим, — дейди Умида Аҳмедова. — 
Авваллари уйда тикув машинаси олиб, 
мустақил шуғулланганим бу ерда қўл 
келди. Тезда синов муддатидан ўтиб, 
илғорлар сафидан жой олдим. Энг қуво-
нарлиси, рўзғоримга нафим тегмоқда. 

У Ўзбекистон Республикаси Прези-
дентининг Қорақалпоғистондаги Халқ қа-
булхонасига мурожаат қилди. Мурожаати 
асосида дастлаб вақтинча яшаб туриши 
учун турар жой ва озиқовқат билан таъ-
минланди. Болаларининг мактаби ва ки-
йимкечак масаласи ҳам Халқ қабулхона-
си назоратида бўлди. Шу вақт мобайнида 
даволаниб, оёққа турди. Кўп ўтмай, барча 
шароитларга эга уйжой билан таъмин-
ланди. Шу йилнинг ўзида ишхонасига 
ишга тикланди. 

“Инсон манфаатлари — ҳамма нар-
садан устун”  тамойили асосида фу-
қароларнинг ижтимоий муаммолари 
ҳал этилаётгани, ҳуқуқий ва қонуний 
манфаатлари таъминланаётгани мам-
лакатимизда сўнгги йилларда олиб бо-
рилаётган ислоҳотлар самарасидир. 
Ҳудудларда кенг кўламли ўзгаришлар, 
янгиланишлар, аввало, инсон манфаати, 
халқ розилиги ва одамларнинг фаровон 
ҳаётини таъминлашга қаратилган. Айни 
жараён халқ билан мулоқотнинг янгича 
тизими ва шакли бўлган Халқ қабулхона-
си фаолиятида муҳим аҳамият касб эт-
моқда. Чунки қабулхона халқ ва давлат 
идоралари ўртасидаги мулоқотни таъ-
минлашда мустаҳкам кўприк вазифаси-
ни ўтаяпти.

Кейинги йилларда Қорақалпоғистонда 
аҳолини, айниқса, аёллар ва ёшлар банд-
лигини таъминлаш мақсадида чекка ҳу-
дудларда ҳам тикув, тўқув фабрикалари 
ва цехлар ишга туширилди. Субсидиялар 
асосида иссиқхоналар қурилиб, айрим-
лари уйжой билан таъминланмоқда. Шу-
нингдек, ҳудудларда ўтказилган ўрганиш-
лар натижасида эҳтиёжманд оилалар 
аниқланиб, аъзолари “Темир дафтар”га 
киритилди.

Президентимизнинг Қорақалпоғистон-
даги Халқ қабулхонасига энг кўп муро-
жаатлар ижтимоий таъминот, бандлик, 
уйжой, газ, ичимлик сув таъминоти, ички 
йўллар таъмири бўйича келиб тушган. 

КЛАСТЕРЛАР ²УДУДЛАР И¯ТИСОДИЁТИНИ 
ЯНГИ ПО¡ОНАГА КªТАРМО¯ДА

ХАЛ¯ ОВОЗИНИ ИФОДА ЭТУВЧИ ТУЗИЛМА

Касби тумани пахта 
етиштиришда Қашқадарё 
вилояти бўйича иккинчи 
ўринда туради. Ҳар 
йили туман фермер 
хўжаликлари 70 минг 
тоннадан ортиқ ҳосил 
йиғиб олади. Аммо шу 
пайтга қадар бу ҳудудда 
тола қайта ишланмаган. 
Бугун амалиётга кластер 
тизимининг кириб келиши 
тўқимачилик саноатида 
ижобий натижа бера 
бошлади. Буни тумандаги 
амалий ишлар мисолида 
ҳам кўриш мумкин.  

“Naxshab Tex Group” кластери бугун-
га қадар 151 фермер хўжалиги билан 
пахта етказиб бериш юзасидан шарт-
нома тузган бўлсада, лекин шу ернинг 
ўзида қайта ишлашга имконияти йўқ 
эди. Жорий йилдан бошлаб туманнинг 
ўзида толадан тайёр кийимгача тайёр-
ланиб, хориж бозорларига жўнатил-
моқда. Эндиликда мазкур корхонада 
йилига беш ярим миллион дона тайёр 
трикотаж маҳсулотлари экспорт қили-
нади. 

Касби туман ҳокими ўринбосари 
Жавоҳир Жабборов берган маълу-
мотларга кўра, айни пайтда ҳудудда 
пахтачилик йўналиши бўйича тўртта 
кластер фаолият олиб бормоқда. Жум-
ладан, “Китоб ип йигирув”, “Naxshab 
Tex Group” , “Cluster Khlal” ва “Indorama 
Agro” кластерлари эндиликда янги бос-
қич сари дадил қадам ташлади. 

— Давлатимиз раҳбари ташаббуси 
билан мамлакатимизда кластер ти-
зими ташкил этилиши ҳар бир соҳа-
да катта ўзгаришларга сабаб бўлиши 
билан бирга, янги иш ўринлари очи-
лишига ҳам эришилмоқда, — дейди  
Ж. Жабборов. — Биргина мисол, буни 
туманимиз мисолида кўриш мумкин. 
Хусусан, 2017 йилда Касби туманида 
экспорт ҳажми “ноль” қийматда бўлган. 

Ўтган даврда амалиётга янги кластер 
йўналиши кириб келиши натижасида 
жорий йилнинг ўтган тўққиз ойида экс-
порт кўрсаткичи 100 миллион доллар-
дан ошди. Йил якунига қадар бу яна 
кўпайиши аниқ. Шунингдек, 2017 йилда 
туманимизда 83 та кичик ва катта са-
ноат корхонаси мавжуд эди. Бугун улар 
сони 263 тага етди.  

Маълумотларга эътибор қарата-
диган бўлсак, шу йилнинг ўтган дав-
рида “Indorama Agro” кластери Син-
гапур ҳамда МДҲ давлатларига 89,5 
миллион долларлик маҳсулот сотган 
бўлса, “Naxshab Tex Group” МЧЖ то-
монидан хориж бозорига 5,94 мил-
лион долларлик тайёр кийимкечак 
етказиб берилган. Шу билан бирга, 
“Kasbi silk” МЧЖ Индонезия ва Вьет-
намга 1,7 миллион долларлик хом 
ипак маҳсулотлари экспортини амал-
га оширди. 

Тумандаги тўқимачилик саноатини 
ривожлантириш ишлари бу билан тўх-
таб қолгани йўқ. Келгуси йилда янада 
катта лойиҳаларга қўл урилади. Жум-
ладан, “Kasbi yartex” МЧЖ томонидан 
2024 йилда лойиҳа қиймати йигирма 
олти миллион доллардан ортиқ бўлган 
ипкалава маҳсулотлари ишлаб чиқа-
риш корхонаси бунёд этилади. Айни 
кунларда Хитой, Туркия ҳамда Рос-
сиядан керакли ускуналар олиб келиш 
жараёнлари давом этмоқда. Ушбу кор-
хона келгуси йилнинг 3чорагида фой-
даланишга топширилади. Натижада 
600 киши иш билан таъминланади. Шу-
нингдек, “Rimpex polimer” МЧЖ томони-
дан ҳам йигирма беш миллион доллар-
лик лойиҳа амалга оширилади. Янги 
ташкил этилаётган корхонада пахта 
ва сунъий толадан аралаш ип ишлаб 
чиқариш ҳамда текстиль чиқиндилари 
қайта ишланади.

Таҳлилларга назар ташлайдиган 
бўлсак, Касби туманида кластер тизи-
мининг кириб келиши ҳудуд иқтисодиё-
тини юқори босқичга олиб чиқиш билан 
бирга, одамларни иш билан таъмин-
лашда ҳам муҳим ўрин эгалламоқда. 

Акбар ҒОЗИЕВ,
 журналист 

Моҳира Ҳайитбаева 
Нукус шаҳридаги “Жана 
базар” маҳалла фуқаролар 
йиғинида истиқомат қилади. 
Кутилмаганда тақдир зарбаси 
уни эсанкиратиб қўйди – 2017 
йили саратон хасталигига 
чалинди. Ишидан бўшашга 
мажбур бўлди. Яқинлари 
узоқлашди, уч фарзанди билан 
кўчада қолди. 

Асосийси, ташкил этилган сайёр қабул-
лар жараёнида фуқароларнинг бу бора-
даги муаммолари ижобий ҳал этилиб, 
одамларнинг оғири енгил, мушкули осон 
бўлмоқда.

— Элликқалъа туманининг 1сектор 
ҳудудидаги Қирққизобод маҳалласида 
2023 йил иккинчи чорагида тадбиркор-
лар ҳамда ижтимоий ҳимояга муҳтож 
ишсиз аҳолига жами 1 миллиард 700 
миллион сўм миқдорида имтиёзли кре-
дит ажратилиб, бандлиги таъминлан-
ди, —  дейди Ўзбекистон Республикаси 
Президентининг Қорақалпоғистондаги 
Халқ қабулхонаси бош  мутахассиси 
Ғайрат Тилеумуратов. — Янгидан 6 ло-
йиҳа ишга тушиб, 30 дан ортиқ оила ва-
киллари ишли бўлди. Хусусан, кўп йил-
лар давомида мамлакатдан ташқарида 
тирикчилик ўтказиб келган Умида Қур-
бонованинг оиласи билан бирга мамла-
катимизга қайтиши таъминланди. Қизи 
“Ёшлар дафтари”даги рўйхатга кирити-
либ, субсидия асосида тикув машинаси 
олиб берилди. 

Навоий маҳалласида яшовчи Отабек 
Абдуллаевга ўз ҳовлисида интенсив усул-
да балиқ етиштириши учун 225 миллион 
сўм миқдорида кредит олишда ёрдам 
берилди. Натижада “Javoxir gold fishes” 
оилавий корхонаси ташкил қилиниб, айни 
пайтда уч киши доимий иш билан таъмин-
ланди.

Президентимизнинг Хўжайли тумани-
даги Халқ қабулхонаси томонидан фер-
мерлар, деҳқон хўжаликлари ва томор-
қа ер эгалари фаолиятида учраётган 
муаммоларга ечим топиш мақсадида ҳу-
дудларга бириктирилган сектор вакил-
лари билан биргаликда самарали иш-
лар олиб борилмоқда. Тадбиркор Тимур 

Қурбаниязов оиласи гулчилик билан 
рўзғор тебратиб келади. Энди ўз фао-
лиятини янада кенгайтириш мақсади-
да Жанқўнғирот маҳалласида қаровсиз 
ётган 2 гектардан зиёд ердан фойдала-
ниш ҳаракатида экан. Тадбиркорнинг 
бу ташаббуси тегишли тартибда ўрга-
ниб чиқилиб, ушбу ер майдони ижарага 
олиб бериладиган бўлди. Эндиликда у 
ташландиқ жойни тозалаб, иссиқхона 
қуриш ниятида.

— Қораўзак туманидаги 1сектор ҳуду-
дига қарашли Бердақ овул фуқаролар йи-
ғинида жойлашган 7умумтаълим макта-
бига олиб борувчи йўл ҳам таъмирталаб 
эди, — дейди Ўзбекистон Республикаси 
Президентининг Қораўзак туманидаги 
Халқ қабулхонаси мудири Баҳодир Ма-
мутов. — Аҳоли томонидан билдирилган 
мурожаатдан сўнг ушбу йўл таъмирлан-
ди. Энди мактаб ўқувчилари текис йўлда 
ўқишга борадиган бўлди. 

Яна бир мисол, тумандаги 2сектор ҳу-
дудидаги Нурим тубак маҳалласи туман 
марказидан 30 километр узоқда жойлаш-
ган. Қишлоқда 50 га яқин бола мактаб-
гача таълим ташкилотига бориш ёшида. 
Уларни туман марказига олиб боришга 
аҳоли қийналар эди. Ушбу маҳаллада 
истиқомат қилувчи фуқаро Миригул Бек-
ходжаева қишлоқ марказидан уйбоғча-
сини очиш мақсадида Халқ қабулхонаси 
ва сектор раҳбариятига  мурожаат қилди. 
Ҳолат ўрганилиб, мурожаат ижобий ҳал 
этилди. Ҳудуддаги бўш турган ерга замо-
навий уйбоғчаси қурилиб, фойдаланиш-
га топширилди.

 Халқ давлат идораларига эмас, балки 
давлат идоралари халқимизга хизмат қи-
лиши керак. Ушбу тамойилнинг  амалда 
бажарилиши одамларнинг давлат идора-
ларига, эртанги кунга бўлган ишончини 
оширмоқда. Турли вазирлик, идора ва 
ташкилотлар мутасаддиларининг жой-
ларга чиқиб, халқ дардини тинглаши, 
уларнинг ҳолидан хабар олаётгани бу-
гуни, эртаси фаровон бўлишига замин 
яратмоқда. Зеро, Халқ қабулхоналари 
аҳоли билан тўғридантўғри мулоқот қи-
лиш орқали уларнинг ҳуқуқлари, ман-
фаатларини тўлақонли ҳимоя қилаётган, 
мурожаатларни ўрганиш орқали мавжуд 
муаммоларни ҳал қилишнинг самарали 
тизимига айланиб бораётир. 

Минажатдин 
ҚУТЛИМУРАТОВ,

“Янги Ўзбекистон” мухбири

Ташкилот маконида эса савдо, иқти-
содий, маданийгуманитар ҳамкорлик 
кенгайиб бораётгани ва Ўзбекистон унинг 
барча иштирокчилари билан стратегик 
шериклик алоқаларини ўрнатгани, кен-
гайтираётгани эътиборга молик. Биргина 
ўтган йили “Туркий цивилизациянинг янги 
даври: умумий тараққиёт ва фаровонлик 
сари” шиори остида ўтказилган Самар-
қанд саммитида имзоланган ҳужжатлар 
ташкилотга янги қувват бағишлади. 

Ташкилотга Ўзбекистон раислиги дав-
рида юздан ортиқ турли тадбир ўтказил-
ди, муҳим ташаббуслар илгари сурил-
ди. “Туркий нигоҳ — 2040” концептуал 
дастури асосида амалий ҳамкорликнинг 
янги ва янада самарали механизмлари 
яратилди. Жумладан, Туркий давлатлар 

Қардошлик риштаси

ТУРКИЙ ДАВР:
УМУМИЙ ТАРАҚҚИЁТ  

ВА ФАРОВОНЛИК САРИ ЙЎЛ
Давлатимиз раҳбари Туркий давлатлар савдо ҳамкорлиги 
тадқиқот марказини ташкил қилиш бўйича бошланган 
амалий ишларни тўлиқ маъқуллаган ҳолда, иштирокчи 
давлатларни биргаликда савдо тўсиқларини бартараф 
этиш, экспорт-импорт ҳажмини кўпайтиришда янги 
механизмларни кенг жорий қилиш, электрон савдо 
платформаларини ривожлантиришга қаратилган аниқ чора-
тадбирларни амалга оширишга чақирди. Зеро, бусиз юксак ва 
баланд марраларга эришиб бўлмайди. 

Мана шундай саъйҳаракатлар ва ўз 
вақтида кўрилган тезкор чоратадбир-
лар натижасида биргина жорий йил-
нинг ўтган 9 ойида 1,9 миллион ишсиз 
фуқаро доимий ва мавсумий иш билан 
таъминланди, 1,3 миллиони ўзини ўзи 
банд қилишига кўмаклашилди, 80 минг 
киши якка тартибдаги тадбиркор (ёллан-
ма ишчилар билан бирга) сифатида фао-
лиятини йўлга қўйди, 95 минг фуқаро ҳақ 
тўланадиган жамоат ишларига ва 48 минг 
нафари ҳунармандчиликка (шогирдлар 
ҳисобига) жалб этилди, 238 минг нафари-
га ижара асосида ер ажратилди.

Аслида, бир кишининг оғирини енгил 
қилиш, ҳаётига мазмун бағишлаш катта 
иш. Негаки, ҳар бир фуқаро жамиятимиз-
нинг тўлақонли аъзоси саналиб, ижти-
моий давлатда муносиб яшашга ҳақли-
дир. Шу боис, ҳоким ёрдамчиларининг 
маҳалладаги ишсиз юртдошларимиз 
бандлигини таъминлашдаги саъйҳара-
катлари алоҳида эътиборга молик. 

Яна бир қувонарли жиҳат шундаки, 
бандлиги таъминланган, тадбиркорлик 
фаолиятини йўлга қўйган фуқаролар 
фақат ўзи учун ҳаракат қилмаяпти, улар 
яқинлари, маҳалладошларини ҳам иш 
билан таъминлай бошлади.

Фикримизга мисоллар кўп. Хоразм ви-
лояти Ҳазорасп тумани Бўстон маҳалла-
сида ҳоким ёрдамчиси кўмагида иш бош-
лаган “Рўза Комила” оилавий корхонаси 
бугунги кунда тикувчилик йўналишида 20 
нафар ишсиз фуқаронинг касаначилик 
асосида бандлигини таъминлади.

Корхона фуқароларга болалар кийим-
ларини тайёрлаш учун газлама ва ярим 
тайёр кийимларни етказиб бериб, ҳар 
бир тайёр маҳсулот учун 1500 сўмдан 
тўлаб бермоқда. Натижада касаначилар 
бир ойда ўртача 4 миллион сўмгача қў-
шимча даромад топяпти.

касаба уюшмалари ташкилоти, Фазо 
тадқиқотлари академияси, Жўғрофий 
кенгаш, Қурғоқчиликни бартараф этиш 
институти, Нотариал идоралар уюшма-
си каби янги тузилмалар иш бошлади. 
Қатор нуфузли глобал ва минтақавий 
тузилмалар — БМТ ва унинг турли их-
тисослашган  институтлари, Ислом ҳам-
корлик ташкилоти, Осиёда ҳамкорлик ва 
ишонч чоралари бўйича кенгаш, Иқти-
содий ҳамкорлик ташкилоти билан яқин 
шериклик алоқалари ўрнатилди. 

Дунёда ўзаро ишонч сусайиб, қарама
қаршиликлар кучайиб бораётган бир ша-
роитда қилинаётган тизимли ишлар нати-
жасида ўзаро савдо ҳажми ҳам ўсмоқда. 
Яқинда Остонада бўлиб ўтган саммитда 
давлатимиз раҳбарининг “Туркий дунё-

нинг олий ордени” билан тақдирланиши 
ҳам бежиз эмас. Маълумки, бундай му-
кофот туркий халқлар оиласининг бир-
лигини мустаҳкамлаш, туркий мамлакат-
ларнинг манфаатлари ва қарашларини 
халқаро майдонда фаол илгари суришга 
улкан ҳисса қўшган шахсларга берилади. 

Ўзбекистон 2019 йилда ТДТга аъзо 
бўлиб кирганидан буён давлатимиз раҳ-
бари томонидан туркий мамлакатлар ўр-
тасида дўстлик, яхши қўшничилик ва кўп 
қиррали ҳамкорликни мустаҳкамлашга 
қаратилган 50 дан ортиқ таклиф ва та-
шаббуслар илгари сурилди. Мамлакати-
мизнинг ташкилотга раислиги даврида 
амалий ҳамкорликнинг янги самарали 
механизмлари яратилди. Ташкилотга 
аъзо барча давлатлар билан кўп қирра-
ли ва ўзаро манфаатли алоқалар изчил 
кенгаймоқда, стратегик шериклик муно-
сабатлари ўрнатилди, савдо ҳажми ош-
моқда, кооперация кучаймоқда.

“Туркий давр” шиори остида ўтган Ос-
тона саммитида ҳам давлатимиз раҳбари 
томонидан ўта долзарб ва улкан аҳамият-
га молик ташаббуслар илгари сурилди. 
Туркий халқлар бирдамлигини, уларнинг 
буюк ўтмиши ва бой маданиятини, азалий 
қадриятларини ифода этадиган “Туркий 
дунё хартияси”ни ишлаб чиқиш, Туркий 

инвестиция фондига қўшимча равишда 
ТДТ доирасида саноат кооперациясини 
кучайтириш ва йирик сармоявий лойиҳа-
ларни амалга ошириш мақсадида Туркий 
тараққиёт банкини ташкил этиш ва ушбу 
молия муассасасини Тошкент шаҳрида 
жойлаштириш каби ташаббус ва таклиф-
лар шулар жумласидан. 

Давлатимиз раҳбари Туркий давлат-
лар савдо ҳамкорлиги тадқиқот марка-
зини ташкил қилиш бўйича бошланган 
амалий ишларни тўлиқ маъқуллаган ҳол-
да, иштирокчи давлатларни биргалик-
да савдо тўсиқларини бартараф этиш, 
экспортимпорт ҳажмини кўпайтиришда 
янги механизмларни кенг жорий қилиш, 
электрон савдо платформаларини ри-
вожлантиришга қаратилган аниқ чора
тадбирларни амалга оширишга чақирди. 
Зеро, бусиз юксак ва баланд марраларга 
эришиб бўлмайди. 

Бугунги кунда глобал логистика зан-
жирлари ҳамда транспорт йўлакларини 
ривожлантириш ва диверсификация қи-
лиш, ягона транзит тармоғини шакллан-
тириш савдоиқтисодий ҳамкорликни чу-
қурлаштиришнинг гаровидир. Ўзбекистон 
юк ташувларига ўсиб бораётган талабни 
қондириш мақсадида Ўрта коридор са-
лоҳиятини кенгайтириш таклифини ҳам 

доим илгари сурган ва қўллабқувват-
лаган. Шу маънода, Хитой, Жанубий 
Осиё ва Европа бозорларига мамлакат-
ларимиз орқали ўтадиган коридорларни 
ривожлантириш ҳамда транспорт хиз-
матларини рақамлаштириш таклифлари 
янгради. Президентимиз ТДТ темир йўл 
идоралари кенгашини таъсис этиш ва бу 
тузилманинг дирекциясини юртимизда 
жойлаштиришни таклиф этди.

Барчамизга маълумки, бугунги кунда 
экология муаммоси бутун дунёнинг “бош 
оғриғи”га айланган. Иқлим ўзгаришлари 
туфайли юзага келаётган турли муам-
молардан бутун инсоният қаттиқ азият 
чекмоқда. Бундай ҳолат эса жаҳон ҳам-
жамиятидан кечиктириб бўлмайдиган 
чоралар кўришни талаб қилмоқда. Шу-
нинг учун давлатимиз раҳбари вазирлар 
даражасида доимий фаолият кўрсатади-
ган Туркий экология форумини тузишга 
чақирдики, бундай таъсирчан механизм 
экология соҳасида бажарилиши керак 
бўлган ишлар самарадорлигини оши-
ришга хизмат қилади. 

Маълумки, юртимизда ўтган асрда 
яшаган жадид боболаримизнинг ибратли 
фаолияти, илмийижодий меросини чуқур 
ўрганиш юзасидан аъзо мамлакатларда 
катта ишлар амалга оширилмоқда. Ана 
шу ишларни янги босқичга кўтариш мақ-
садида Президентимиз жорий йилнинг 
декабрь ойида юртимизда бўлиб ўтади-
ган “Жадидлар: миллий ўзлик, истиқлол 
ва давлатчилик ғоялари” мавзусидаги 
халқаро анжуманда ТДТга аъзо давлат-
лар вакилларини фаол иштирок этиш-
га чақирди. Шу билан бирга, янгиликка 
интилиб яшайдиган, ташаббускор ўғил
қизларни рағбатлантириш учун Ўзбекис-
тонда Туркий дунё креатив ёшлари мар-
казини очиш ташаббуси илгари сурилди. 

Давлатимиз раҳбари ҳар бир олий 
даражадаги икки ва кўп томонлама учра-
шувларда, халқаро анжуманларда дунё 

ҳамжамияти эътиборини Афғонистонга 
қаратиб келади. БМТ Бош Ассам блея-
сининг 78сессияси ҳам, МДҲ саммити 
ҳам, ТДТ учрашуви ҳам бундан мустас-
но эмас. Зеро, тарихи ва тақдири тур-
кий элатлар билан чамбарчас боғлиқ 
бўлган Афғонистон заминида тинчлик 
ва осойишталик ўрнатиш минтақамизда 
стратегик барқарорлик ва хавфсизликни 
таъминлашнинг асосий шартидир. Би-
роқ дунёнинг бошқа нуқталарида низо ва 
урушлар авж олаётган ҳозирги шароитда 
ушбу муаммо халқаро ҳамжамият эъти-
боридан тобора четда қолмоқда. 

Президентимиз афғон халқига инсон-
парварлик ёрдами кўрсатишни сусай-
тирмаслик, бу юртдаги ўткир ижтимоий 
муаммоларни ҳал қилишга қаратилган 
аниқ механизмларни ишлаб чиқишга 
даъват этгани бежиз эмас. Ўзбекистон-
га ҳам, минтақа давлатларига ҳам мин-
тақавий шериклик ва барча қўшнилари 
билан иқтисодий ҳамкорлик жараёнла-
рида фаол иштирок этадиган, тинч ва 
барқарор Афғонистон керак. Президент 
 Шавкат Мирзиёев илгари сураётган 
трансафғон темир йўлини барпо этиш 
ташаббуси ҳам айнан мана шу эзгу мақ-
садга хизмат қилади.

Бир сўз билан айтганда, давлатимиз 
раҳбари томонидан Остона саммитида 
илгари сурилган ташаббуслар рўёби, 
қабул қилинган муҳим ҳужжатлар ва 
қарорлар, жумладан, саммит декла ра-
цияси ҳамда Остона акти мамлакатла-
римизнинг ёрқин туркий келажак сари 
навбатдаги дадил қадами бўлишига 
шубҳа йўқ.

Абдумалик АКРАМОВ, 
Олий Мажлис Қонунчилик 

палатаси депутати,
педагогика фанлари 
доктори, профессор

Яна бир мисол, Фарғона шаҳар 
Cурхтепа маҳалласида тадбиркор 
 Камолиддин Зокиров томонидан косиб-
чилик фаолиятини кенгайтириш ҳисоби-
га маҳалладаги “Темир дафтар”, “Аёл-
лар дафтари” ҳамда “Ёшлар дафтари”га 
киритилган ишсизлардан 50 нафари дои-
мий ишга жойлаштирилган. Бугунги кун-
да ушбу оилавий корхонада 70 нафар 
ишчи фаолият олиб бормоқда.

Аҳоли бандлигини таъминлашда ҳо-
ким ёрдамчилари тавсияси билан ажра-
тилаётган кредит маблағлари ҳам қўл 
келяпти. Масалан, оилавий тадбиркор-
лик дастури доирасида 364 мингта ло-
йиҳага 7,6 триллион сўмлик кредитлар 
ажратилди. Бунда қишлоқ хўжалиги йў-
налишига 1838 миллиард сўм, шундан, 
932 миллиард сўм иссиқхона ва боғдор-
чилик, 498 миллиард сўм чорвачилик, 
131 миллиард сўм паррандачилик, 277 
миллиард сўм балиқчилик, қуёнчилик ва 
асаларичиликни ташкил этиш учун йў-
налтирилди.

Шу билан бирга, 4907 миллиард сўм 
хизматлар соҳасига, 500 миллиард сўм 
ҳунармандчиликка ҳамда ишлаб чиқа-
риш учун 77 миллиард сўм кредит ажра-
тилди.

Таъкидлаш жоизки, ажратилган 
кредитларнинг 60 фоиздан ортиқ қис-
ми хизмат кўрсатиш ва ишлаб чиқа-
ришга йўналтирилгани аҳолига қисқа 
муддатда  даромад топиш имконини 
бериб, кредитларни ўз вақтида қайта-
ришда қўл келмоқда. Қолаверса, янги 
иш ўринлари пайдо бўлишига замин 
яратяпти.

Сўз исботи билан мазмунли. Серге-
ли тумани Ўзгариш маҳалласидаги ҳо-
ким ёрдамчиси тавсиясига кўра, фуқаро 
Н.Ўлмасовага болаларни мактабга та-
йёрлаш ўқув марказини жиҳозлаш учун 
33 миллион сўм миқдорида кредит аж-
ратилган ва бунинг натижасида 8 та янги 
иш ўрни яратилган. Бу эса тадбиркор ўз 
ишини жадал йўлга қўйиш ва тезда фой-
дага кириб, кредитни вақтида сўндириш 
учун имкон берди.

Ёки яна бир мисол. Термиз тумани 
Амир Темур маҳалласидаги фуқаролар 

ҳам ишнинг кўзини биладиганлардан. 
Лекин уларнинг айримлари ўз тадбир-
корлигини йўлга қўйиш учун қўли калта-
лик қилиб келарди. Буни ўрганган ҳоким 
ёрдамчиси маҳалладаги 14 нафар хо-
тинқизга тикувчилик ва 3 нафар ёшга 
қандолатчилик қилиши учун зарур асбоб
ускуналар олиб беришда кўмаклашди. 
Яъни ҳоким ёрдамчиси тавсияси асоси-
да уларга субсидия ажратилди ва вақ-
тинча ишсиз бўлиб турган бу фуқаролар 
ўз кичик бизнесини йўлга қўйиб олди.

Бу борадаги ишларни рақамлар кў-
ринишига келтирсак, қуйидагича бў-
лади: аҳолини тадбиркорликка жалб 
қилиш, уларга меҳнат қуроллари ва ас-
бобускуналар олиб бериш бўйича 45,6 
минг фуқарога 202,6 миллиард сўм-
лик субсидия ажратилди. Жумладан, 
томорқа ерларида тадбиркорликни 
йўлга қўйиш учун 26,6 миллиард сўм, 
кооперативларга аъзо бўлиш учун 2,3 
миллиард сўм, малака ошириш учун 
ўқишга йўналтиришга 4,3 миллиард 
сўм, асбобускуна, меҳнат қуролларини 
харид қилиш харажатларига 153,8 мил-
лиард сўм сарфланди.

Ҳунар сири, 
янги лойиҳалар ва муносиб 

турмуш шароити

Халқимизда “Ҳунарли киши хор бўл-
мас”, деган пурмаъно мақол бор. Бу 
мақол бизнинг замонда ҳам ўз таъсири-
ни йўқотгани йўқ. Янгиланиб бораётган 
дунёда баъзи касблар маънан эскириб, 
улар ўрнини замонавийлари эгалламоқ-
да. Шу боис, бугунги давр шиддати эҳ-
тиёж юқори бўлган касбҳунар эгаллаш-
ни ҳам талаб қилмоқда.

Бу жиҳатлар ҳоким ёрдамчилари 
назаридан четда қолмаяпти, албат-
та. Жорий йилнинг 9 ойлик ҳисоботига 
тўхталадиган бўлсак, 129 минг фуқаро 
замонавий касбҳунар ва тадбиркорлик 
кўникмаларига ўқишга йўналтирилиб, 
“Ишга марҳамат” мономарказлари ва 
бошқа нодавлат таълим муассасала-
рида ўқитилганини кўришимиз мумкин 
бўлади.

Хусусан, Янгийўл, Когон шаҳар ва 
Тўрткўл, Балиқчи, Бўстон, Қоракўл, 
Зарбдор, Ўрта Чирчиқ, Ёзёвон, Риштон, 
Хонқа, Учтепа, Шайхонтоҳур туманлари-
да касбҳунар эгаллаганлар бандлигини 
таъминлаш бўйича яхши натижаларга 
эришилган.

Биргина Сирдарё тумани Ҳикматли 
маҳалласида ҳоким ёрдамчиси томони-
дан 87 фуқаро касбҳунарга йўналтири-
либ, ўқишни тамомлаганлардан 8 нафа-
ри сартарошлик, 4 нафари тикувчилик, 
7 нафари пазандачилик ва 68 нафари 
бошқа йўналишларда иш бошлади.

Фуқаролар бандлигини таъминлаш-
да янги ва истиқболли лойиҳаларнинг 
амалга оширилаётгани ҳам муҳим 
ўрин тутади. Гап шу ҳақда кетганида 
айтиш жоизки, ҳоким ёрдамчилари 
томонидан шакллантирилган 39 минг-
та (иш ўрни 171 минг) “маҳаллабай” 
микролойиҳалардан 20 мингтаси (52 
фоизи) ишга туширилиб, 78 мингта иш 
ўрни яратилди.

Мисол учун, Қуйи Чирчиқ тумани Бе-
руний маҳалласидаги ҳоким ёрдамчиси 

орқали 1 миллиондан ортиқ камбағал 
оила учун “Индивидуал дастур”лар 
шакллантирилди.

Мазкур дастур доирасида камбағал 
оилалар даромадларини ошириш мақса-
дида 9 турда, жами 1755 мингта амалий 
чоратадбир белгиланди. Шундан жорий 
йилнинг 1 октябрига қадар бу тоифадаги 
хонадон аъзоларидан 77,9 минг нафа-
ри доимий ва мавсумий иш ўринларига 
жойлаштирилди, 34,4 минг нафарига 
имтиёзли кредит ва 6,9 минг нафарига 
субсидия ажратилди.

Таъкидлаш жоизки, дастурга киритил-
ган оилаларни камбағалликдан чиқариш 
ва даромадларини минимал истеъмол 
харажатлари миқдоридан оширишга 
эришиш мақсадида аҳоли даромадини 
ошириш бўйича ажратилаётган молия-
вий ресурслар биринчи навбатда уларга 
йўналтириб борилади.

Дарвоқе, аҳоли мурожаатларини ти-
зимли ҳал этиш, уларни назоратга олиш 
ва доимий мониторинг қилиш мақсадида 
“Онлайн маҳалла” электрон платформа-
си Халқ қабулхонаси платформасига ин-
теграция қилинди.

Тизим доирасида аҳоли мурожаат-
лари ҳоким ёрдамчиларининг планшети 
орқали тўғридантўғри тегишли масъул 
ташкилотга юборилиб, ижроси Халқ қа-
булхонаси томонидан назоратга олин-
моқда. Натижада, жорий йил бошидан 
ҳоким ёрдамчилари томонидан жами 
5020 мурожаат модуль орқали тегишли 
масъул ташкилотга юборилган.

Шу ўринда яна бир маълумотни кел-
тирмоқчимиз. Жорий йилнинг 9 ойида 
ҳоким ёрдамчилари томонидан амалга 
оширилган ишлар ҳамда кўрсатилган 
молиявий кўмаклар ҳисобига аввал ўзи-
ни ўзи банд қилган 39 минг фуқаронинг 
17 минг нафари якка тартибдаги тадбир-
кор сифатида ва 22 минг нафари кичик 
бизнес субъекти сифатида фаолиятини 
бошлади.

Келгусида ушбу ишларни давом этти-
риш мақсадида ҳар чоракда камида 3 та 
ўзини ўзи банд қилган шахсларни кичик 
бизнес субъектига айлантириш чорала-
ри кўриб борилади.

Бир сўз билан айтганда, ҳоким ёр-
дамчиларининг маҳаллалардаги ўрни 
ва одамлар ҳаётини ўзгартиришдаги 
кўмаги эътиборга моликдир. Негаки, 
ҳар бир эзгу ишнинг бошида туриш 
ва инсонларга кўмаклашиш хайрли 
амалдир. Лекин бу йўлда ҳали қилади-
ган ишларимиз жуда кўп. Барчамизга 
ишонч берадигани эса мамлакатимиз-
да бошланган ислоҳотларнинг ортга 
қайтмас тус олгани ва ижтимоий дав-
лат қуриш йўлида мустаҳкам ҳуқуқий 
асос яратганимиздир.

Мирзоҳид УБАЙДУЛЛАЕВ,
Маҳаллабай ишлаш ва 
тадбиркорликни 
ривожлантириш агентлиги 
директори

“МА²АЛЛА ЕТТИЛИГИ”
УНДА ҲОКИМ ЁРДАМЧИЛАРИНИНГ ЎРНИ ҚАНДАЙ?

Ислоҳотлар – амалда

кўмагида “NEW MISS WISE” МЧЖ томо-
нидан кийимкечак ишлаб чиқариш фао-
лиятини кенгайтириш орқали 17 та янги 
иш ўрни пайдо бўлди.

Президентимиз одамлар эртага ёки 
олис келажакда эмас, бугун ҳам яхши 
яшаши учун доим қайғуриб келади. Бу 
мақсад йўлида кўмакчи сифатида ҳоким 
ёрдамчиларининг ҳам ҳиссаси борлиги-
ни айтиш адолатдан бўлади, албатта.

Фикримизни айрим рақамлар билан 
давом эттирамиз. Ҳоким ёрдамчилари, 
маҳалла раислари ва сектор раҳбарла-
рининг ташаббуси ва саъйҳаракатлари 
билан жорий йилнинг 9 ойида маҳалла-
ларда 23,3 минг километр таъмирталаб 
ички йўллар шағаллаштирилди, 21,7 
минг километр йўллар асфальт қилинди, 
маҳалла ҳудудидан ўтувчи магистрал 
йўл ёқасида минг километр пиёдалар йў-
лакчалари барпо этилди.

Бундан ташқари, фойдаланишга яроқ-
сиз ҳолга келган 5,6 минг дона транс-
форматор, 123,1 минг дона симёғоч 
ва 90 минг дона тунги чироқ янгисига 
алмаштирилди. 32 минг километр ариқ-
ларни тозалаш ва 6,8 мингта вертикал 
суғориш қудуқларини қуриш орқали 302 
мингдан ортиқ хонадон томорқасига сув 
етиб борди.

Катта вазифалар 
ҳали олдинда

Бугун ҳар бир тизим ва соҳа риво-
жини замонавий технологиялар иш-
тирокисиз тасаввур қилиб бўлмайди. 
Бу маҳаллалар, жумладан, ҳоким 
ёрдамчилари фаолиятида ҳам ўз ак-
сини топмоқда. Шу мақсадда жорий 
йил бошидан аҳоли ва тадбиркорлик 
субъектлари ўртасида товарлар ва хиз-
матларни сотиб олиш ва сотиш учун 
мўлжалланган Onlinebozor.uz плат-
формаси устида иш олиб борилиб, ав-
густ ойида ишга туширилди.

Мазкур платформа фойдаланувчи-
ларга хилмахил маҳсулотлар ва турли 
хизматларни сотиш ёки сотиб олиш бў-
йича бепул эълонлар жойлаштириш им-
конини беради.

Хўп, бу платформанинг ҳоким ёр-
дамчиларига қандай дахли бор, дер-
сиз. Гап шундаки, ҳоким ёрдамчилари 
кўмагида маҳаллаларда тадбиркорлар 
томонидан ишлаб чиқарилаётган то-
вар (кўрсатилаётган хизмат)лар ҳамда 
аҳоли томонидан томорқа ва ижара ер-
ларда етиштирилаётган маҳсулотлар 
мазкур платформага жойлаштирилмоқ-
да. Бугунги кунда платформадан 1240 
турдаги маҳсулот ва хизматлар ўрин 
олган.

Келгусида ушбу платформанинг қам-
рови ва жозибадорлигини янада оши-
риш мақсадида Россиянинг “Корпорация 
МСП” ташкилоти билан агентлигимиз 
ўртасида ҳамкорлик шартномаси имзо-
ланди.

Шунга ўхшаш яна бир янгиликни ҳам 
айтиб ўтмоқчимиз. Бугунги кунда ҳоким 
ёрдамчилари томонидан “Онлайн ма-
ҳалла” платформасининг махсус  модули 

Аммо доим эл орасида бўлиб, меҳнат 
қилиб юрган киши пенсияга чиқиб, бе-
кор ўтиролмади. Яна бир корхона очиб, 
иш бошламоқчи бўлдию, бир пайтлар 
“Гулшан” хусусий корхонасини очиш учун 
отангга бор, онангга бор қабилида роса 
саргардон бўлган кунлари ёдига тушиб, бу 
фикридан қайтди. Онасининг шашти сўн-
ганини эшитган қизи унинг гапларини эши-
тиб, ҳайратда қолди. Гўёки, ўша дамларда-
ги ҳолат ёш қизга эртак каби туюларди...

Тақиллатилмаган эшик 
қолмаганди 

Қундуз Каромова Қарши шаҳридаги 
5мактабда ўқиб юрган кезларида қандолат-
чилик касбига қизиқиши бор эди. Журнал-
ларда чоп этилган турли ширинликларнинг 
тайёрланиш тартибини ён дафтарчасига 
қайд қилиб борар, уйда ўзича уларни муста-
қил пишириб кўришга интиларди. 

Мактабни фаол ўқувчилар қаторида ол-
тин медаль билан якунлаб, Тошкент шаҳ-
ридаги халқ хўжалиги олийгоҳига ҳужжат 
топширганида ўша пайтда унинг иқтисо-
диёт факультетига ўқишга киришини кўп-
чилик кутмаганди. Ўқишни якунлаб, Қарши 
туманига келин бўлиб тушганида, тайёр-

Маълумотларни йиғиш ва тарқатиш 
жараёнини соддалаштириш учун рақамли 
технологиялардан кенг фойдаланиш бу-
тун дунёдаги барча статистик хизматлар 
учун муҳим восита саналади. Фойдала-
нувчиларга тўпланган маълумотларни 
тўғри талқин қилишда ёрдам берадиган 
батафсил метамаълумотлар услубиётини 
яратишга асосий эътибор қаратиляпти. Бу 
маълумот етказиб берувчиларга нафақат 
ортиқча саволларни камайтириш, балки 
ахборот   сифатини оширишга ҳам имко-
ният бермоқда.

Миллий статистика тизимимизни тако-
миллаштиришда илғор ахбороткоммуника-
ция технологияларидан кенг фойдаланиш, 
жумладан, ахборот йиғиш ва қайта ишлаш 
жараёнини автоматлаштириш, статистик ва 
таҳлилий маълумотларни интерактив кўри-
нишда қисқа муддатда излаш ҳамда қулай 
шаклда олиш, мазкур жараёнда статистика 
органлари ўртасида тезкор алоқани ташкил 
этиш долзарб вазифалар сирасига киради. 

Президентимизнинг 2020 йил 5 октябр-
даги “Рақамли Ўзбекистон —  2030” стра-
тегиясини тасдиқлаш ва уни самарали 
амалга ошириш чоратадбирлари тўғриси-
да”ги фармони ҳамда 2020 йил 3 августда-
ги “Ўзбекистон Республикасининг миллий 
статистика тизимини янада такомиллашти-
риш ва ривожлантириш чоратадбирлари 
тўғрисида”ги қарорида Ўзбекистон Респуб-
ликаси Президенти ҳузуридаги Статистика 
агентлиги зиммасига статистик маълумот-
ларни сақлаш, қайта ишлаш ва тақдим 

ТАДБИРКОР БУВИЖОНЛАР ЖАМОАСИ 

МИЛЛИЙ СТАТИСТИК МАЪЛУМОТЛАРНИ  
ҚАНДАЙ ҚИЛИБ БИР ДАҚИҚАДА ЕТКАЗИБ БЕРЯПТИ?

Таҳлил ва таққос

Орамиздаги одамлар

РА¯АМЛИ  ТЕХНОЛОГИЯЛАР

Шоҳрух ОДИЛОВ, 
Ўзбекистон Республикаси 
Президенти ҳузуридаги 
Статистика агентлиги 
бошқарма бошлиғи

этиш бўйича ахборот тизимлари, корхона 
ва ташкилотларнинг ягона давлат регистри 
платформасини такомиллаштириш, аҳоли-
ни рўйхатга олиш жараёнини автоматлаш-
тириш каби вазифалар юклатилган. Улар 
ижроси доирасида рақамли иқтисодиёт ва 
замонавий технологияларни чуқур ўрга-
ниш ҳамда уларни статистика фаолиятига 
жорий этиш бўйича кенг кўламли ишлар 
амалга оширилмоқда.

Маълумотлар  
қандай тўпланади?

Статистик маълумотларни йиғиш жа-
раёни соҳадаги ишларни юритишнинг энг 
муҳим ва ажралмас қисми ҳисобланади. 
Унинг тўғри ва самарали ташкил этилиши 
таҳлилий маълумотларнинг ҳаққонийлиги 
ва аниқлигига бевосита таъсир кўрсатади.

Статистика агентлиги томонидан бир-
ламчи маълумотларни йиғиш жараёнида 
қуйидаги технологиялардан фойдаланиб 
келинмоқда:

— eStat 4.0 автоматлаштирилган ахбо-
рот тизими орқали олинган маълумотлар;

 — планшет қурилмалари орқали ўтка-
зилган кузатувлар натижалари;

 — статистика интеграллашган ахборот 
тизимида (СИАТ) вазирлик ва идоралар-
нинг маълумот базалари билан интеграция 
орқали олинган ахборотлар;

— телефон сўровлари, вебсайт орқали 
ўтказилган сўровномалардан олинган маъ-
лумотлар.

2020 йилдан бошлаб статистика ҳисо-
ботини қабул қилишнинг вебтехнологияга 
асосланган автоматлаштирилган ахборот 
тизими (“eStat 4.0”) агентлик мутахассис-
лари томонидан ишлаб чиқилиб, ишга ту-
ширилди. У ҳисоботларни шакллантириш 
ва тақдим этишда алоҳида дастурий таъ-
минот ўрнатишни талаб этмайди, юборил-
ган маълумотлар ҳолати автоматик тарзда 
текширилади. Статистик кузатувлар билан 
боғлиқ барча жараён ҳақида “шахсий каби-
нет”  ёрдамида хабардор қилинади ва бош-
қа қулайликлар тақдим этиб келиняпти. 

Ахборот тизимини жорий этиш орқали 
статистика ҳисобот бланкалари учун қоғоз 
сарфи 2014 йилда 60 тоннани ташкил эт-
ган бўлса, ҳозирда барча ҳисобот шакллари 
электрон шаклга ўтказилди ҳамда мазкур ти-
зим орқали тўплаш жорий этилди. 2022 йил 
якуни билан ўтказилган сўровнома натижа-
сига кўра, фойдаланувчиларнинг 70 фоиз-
дан ортиғи ахборот тизимига кириш қулайли-
ги, 85 фоизи унинг интерфейси имкониятини, 
82 фоизи яратилган воситалар ва 75 фоизи 
ишлаш тезлигини ижобий баҳолаган.

Cтатистика идоралари томонидан хал-
қаро тавсияларга мувофиқ ҳамда респон-
дентларга ҳисобот тақдим этиш юклама-

сини босқичмабосқич қисқартириб бориш 
мақсадида доимий равишда статистика 
кузатуви шакллари такомиллаштириб 
борилмоқда. Жумладан, 2023 йил учун 
статистика ҳисоботини шакллантиришда 
уларнинг 4 таси ўзаро бирлаштирилиб, 
маъмурий маълумотларга ўтказиш ва 
мавсумийлигини ҳисобга олган ҳолда бе-
кор қилинди. 62 та статистика ҳисоботи 
ва уларнинг иловаларидаги кўрсаткичлар 
 сонини 2022 йилга нисбатан 3 минг 174 тага 

(17,7 фоиз)  қисқартириш орқали соддалаш-
тирилди. 47 та ҳисобот шаклининг топши-
риш муддати респондентларга қулай бўли-
шини инобатга олиб мақбуллаштирилди.

Натижада 2022 йилга нисбатан статис-
тика ҳисоботлари сони 10,9 фоизга, шу 
жумладан, ойлик ҳисоботлар 14,3, мавсу-
мий ҳисоботлар 33,3 ва йиллик ҳисоботлар 
12,2 фоизга қисқартирилди. 2023 йил учун 
98 та (2022 йилда 110 та) ҳисобот шакли 
тасдиқланди ва Адлия вазирлигидан дав-
лат рўйхатидан ўтказилди. Истиқболда ҳам 
статистика кузатуви шакллари такомил-
лаштириб борилади.

Бундан тўрт йил муқаддам танланма 
статистик кузатувларни планшет қурилма-
лар ёрдамида ўтказиш ҳамда маълумот-
ларни онлайн режимда интернет орқали 
Статистика агентлиги марказий аппарати 
серверларига юбориш имконига эга ахбо-
рот тизими ва махсус дастурий таъминот 
ишлаб чиқилган эди. Ушбу дастур орқали 
нархлар ва уй хўжаликлари танланма ста-
тистик кузатувларини 2019 йилдан бошлаб 
республика миқёсида тест режимида ишга 
туширилган бўлса, 2020 йилга келиб, барча 
турдаги танланма статистик кузатувларни 

ўтказиш жараёнида тўлиқ рақамли техно-
логиялардан фойдаланиш йўлга қўйилди. 
Туман ва шаҳар статистика бўлимлари 
планшет қурилмалари билан таъминланди 
ва кузатувлар жорий этилди.

Уларнинг самараси туфайли 2022 йил-
да 16 мингдан ортиқ савдо нуқталаридаги 
товар ва хизматлар нархи, 14 мингта хона-
донда уй хўжаликлари, 55 мингдан ортиқ 
жисмоний шахслар ва 10,8 минг автот-
ранспорт эгалари билан хизматлар соҳаси 

 бўйича танланма кузатувлар ўтказилди. Шу 
билан бирга, 5 мингдан ортиқ қурилиш, 30 
мингга яқин объектларда саноат ва савдо 
соҳалари, 36 мингдан зиёд қишлоқ хўжали-
гига доир танланма статистик кузатувлари 
планшетлар ёрдамида ўрганилди.

Ушбу жараёнга рақамли техноло-
гияларни жорий этиш орқали уларнинг 
 самарадорлиги ва ишончлилигини оши-
риш имконияти яратилди ҳамда кузатув-
ларни ўтказишга сарфланадиган қоғоз 
сарфи 100 фоиз, маълумотларни тўплаш 
вақти 2 баробар, уларни киритиш ва қай-
та ишлаш муддати 510 баробар, маъ-
лумотларни етказиб бериш вақти эса 10 
кундан 1 дақиқага қисқарди.

Қайта ишлаш ва таҳлил 
жараёни

Ҳозирги кунда статистик вазифалар-
ни бажаришда дунёда бу соҳада иш олиб 
борувчи ташкилотлар бир қанча дастурий 
маҳсулотлардан фойдаланади. Статистика 
агентлигида ҳам хорижий тажрибани ўрган-
ган ҳолда, STATA дастурий пакетини маълу-

мотларни қайта ишлаш ва таҳлил қилиш жа-
раёнига жорий этиш бўйича ишлар бошлаб 
юборилган. Ундан катта ҳажмдаги статистик 
маълумотларни таҳлил қилиш, регрессион 
ва корелляцион моделларга қўшимча ра-
вишда жадвалли, таҳлилий ҳисоботлар, 
графикларни яратишда фойдаланилмоқда. 
Big Data ва сунъий интеллект (AI) техноло-
гияларини йўлга қўйиш эса уларни етказиб 
бериш муддатини янада қисқартиради. 

Бинобарин, маълумотлар ҳажмининг 
борган сари ортиб бориши уларни тўплаш, 
қайта ишлаш, эълон қилиш ва тезкор ра-
вишда ўзаро алмашиш самарадорлигини 
ошириш учун замонавий рақамли техно-
логияларни кенг жорий этишни талаб эт-
моқда. Шуни инобатга олган ҳолда, сўнгги 
йилларда мамлакатимизда содир бўлаёт-
ган ижтимоийиқтисодий жараёнлар тўғри-
сидаги статистик маълумотларнинг сифати 
ва ишончлилигини ошириш, фойдаланув-
чиларга қулай шаклда етказиш ҳамда хал-
қаро ташкилотларнинг махсус нашрлари ва 
маълумотлар базаларида холис акс этти-
ришни таъминлашга ҳам алоҳида эътибор 
қаратилмоқда.

Бу борада вебсайтлар юридик ва 
жисмоний шахслар билан ўзаро ҳамкор-
ликнинг зарур ҳамда самарали воситаси 
ҳисобланади. Уларни юритиш, қўллабқув-
ватлаш ва тегишли материаллар билан 
ишончли ва узлуксиз тўлдириб бориш учун 
масъул ҳисобланади. Айни пайтда агент-
лигимизнинг stat.uz расмий вебсайти, 
услубий материаллар учун lib.stat.uz, ген-
дер статистикаси юзасидан gender.stat.uz, 
Барқарор ривожланиш мақсадлари  бўйи-
ча nsdg.stat.uz, ҳудудий бошқармалар ва 
кадрлар малакасини ошириш, статистик 
тадқиқотлар институти вебсайтлари Ин-
тернет глобал ахборот тармоғига уланган 
ҳолда фаолият олиб боряпти. Бу жараён-
да алоҳида ўрин тутган расмий вебсайт 
2007 йилдан буён ишламоқда ва 2020 йил-
да Осиё тараққиёт банки мутахассислари 
билан биргаликда янги форматда ишлаб 
чиқилди ва ишга туширилди. Унда респуб-
ликанинг ижтимоийиқтисодий статистик 
маълумотлари, жумладан, ЯИМ, қишлоқ 
хўжалиги, саноат, хизматлар, қурилиш ва 
инвестиция, ташқи ва ички савдо, корхо-
на ҳамда ташкилотлар фаолиятига доир 
кўрсаткичлар, аҳоли турмуш даражасини 
янада яхшилаш бўйича қабул қилинган 
дастурларни амалга ошириш жараёнини 
тўлиқроқ тавсифлайдиган, тезкор ва аниқ 
маълумотлар 5 та электрон форматда 
(csv, json, xml, xls ва pdf) фойдаланувчи-
ларга эълон қилинмоқда.

“Рақамли Ўзбекистон — 2030” страте-
гиясига мувофиқ ҳамда давлат бошқару-
вининг очиқлиги ва шаффофлигини таъ-
минлаш, статистика салоҳиятини ошириш 
юзасидан қўшимча чоратадбирлар ижроси 
доирасида  “Статистика” интеграллашган 

ахборот тизими яратилган. Унинг негизи-
да siat.stat.uz Ўзбекистон Республикаси 
 статистика портали ишга туширилган. Уни 
ишлаб чиқишда Россия, Озарбайжон, Тур-
кия, Япония, Ҳиндистон, Беларусь, Қозо-
ғистон ва бошқа давлатларнинг ушбу йўна-
лишдаги илғор тажрибаси ўрганилган.

Ҳозирги кунда “Статистика” интеграл-
лашган ахборот тизимида 19 йўналиш бў-
йича 2 мингдан ортиқ расмий кўрсаткичлар 
10 йиллик динамик қаторларда, шунинг-
дек, 30 йиллик асосий макрокўрсаткич-
лар 5 йиллик кесимда фойдаланувчиларга 
қулай ва бепул шаклда юклаб олиш учун 
Excel, PDF ва JPG форматларда тақдим 
этиляпти. Мустақил равишда интеграция 
қилиш бўйича CSV, JSON ва XML шаклда 
жойлаштирилиши ва доимий равишда ян-
гиланиб бориши йўлга қўйилган.

БМТ Тараққиёт дастури кўмагида Мил-
лий Барқарор ривожланиш мақсадлари 
вебсайти ишга туширилган. Маълумот ўр-
нида айтиш жоиз, тасдиқланган 190 та мил-
лий БРМ индикаторининг 152 таси глобал 
БРМ индикаторларига тўлиқ мос келади, 
28 таси прокси ва 10 таси миллий йўналиш 
ҳисобланади. Статистика агентлиги томо-
нидан манфаатдор вазирлик ва идоралар 
билан ҳамкорликда 128 та Миллий БРМ ин-
дикатори бўйича маълумотлар шаклланти-
рилиб, мазкур вебсайтга жойлаштирилган.

Президентимизнинг 2019 йил 9 апрел-
даги “Давлат бошқарувининг очиқлиги ва 
шаффофлигини таъминлаш ҳамда мамла-
катнинг статистика салоҳиятини ошириш 
юзасидан қўшимча чоратадбирлар тўғ-
рисида”ги қарорида Статистика агентлиги 
давлат органлари ва ташкилотларининг 
очиқ маълумотлар тўпламлари рўйхатини 
шакллантириш, юритиш ва янгилаш ҳам-
да уларни Ўзбекистон Республикаси Очиқ 
маълумотлар порталида жойлаштиришни 
мувофиқлаштириши белгиланган.

Дунёдаги 2 минг 600 дан ортиқ очиқ 
маълумотлар порталининг тўлиқ рўйха-
тини қамраб олган “Open data Inception”-
нинг 2022 йилги таҳлилига кўра, дунё-
нинг 201 та мамлакати орасида очиқ 
маълумотлар манбалари ва улар сони бў-
йича Ўзбекистон 4ўринни эгаллади. 2021 
йилда эса 5поғонадан жой олган эди.

Статистика агентлиги фаолиятининг 
истиқбол режалари кенг қамровли. Бунда 
янги электрон хизмат кўрсатиш турлари, 
бизнес регистр, статистик кузатувларни 
ташкил этишда илғор замонавий техно-
логиялар, жумладан, космик тасвирлар, 
картографик чизмалар ва дронлар куза-
тувидан кенг фойдаланишни жорий этиш, 
ҳисоботларни онлайн режимда топшириш 
имкониятини берувчи махсус дастурий 
таъминотни мунтазам такомиллаштириб 
бориш, Big Data ва сунъий интеллект (AI) 
технологияларидан фойдаланган ҳолда, 
катта ҳажмдаги маълумотларни қайта иш-
лаш каби йўналишларга муҳим аҳамият 
қаратилади. Уларнинг ўз вақтида татбиқ 
этилиши  рақамли иқтисодиёт ва электрон 
ҳукумат соҳасида замонавий технология-
лардан фойдаланишни янги босқичга чиқа-
ришга хизмат қилади. 

Тадбиркорлик фаолиятини бошлаганига 25 йил бўлаётган 
Қундуз опа бугун нафақада. Бир пайтлар Қарши туманида 
нон ва нон маҳсулотлари корхонасини ташкил этганида ҳали 
бу йўналишда фаолият олиб бориш ҳеч кимнинг хаёлига ҳам 
келмаганди. “Гулшан” номли хусусий корхона очиб, ўзининг 
маҳсулотлари билан халқ орасида танилди. Шунинг ортидан 
турмуш ўртоғи билан бирга фарзандларини олийгоҳларда 
ўқитди, уйли-жойли қилди. Кейинчалик қизи Мунисхон 
ёнига кириб, касбини мукаммал эгаллагач, корхонани унга 
топшириб, ўзи пенсияга чиқди. 

лаган ширинликларини тотиб кўрган оила 
аъзолари унинг қўлигул эканини эътироф 
этганди. Шундан сўнг у ўз мутахассислиги 
бўйича ўша пайтдаги Қарши туман “Матлу-
ботсавдо” бўлимига иқтисодчи бўлиб ишга 
кирди. Лекин уйда бўш вақтида ширинлик-
лар тайёрлашни канда қилмади. Ўз билга-
нича турли мазали пишириқлар тайёрлаш-
га ҳаракат қилди. 2000 йилга келиб, ишлаб 
турган ташкилоти тугатилди. Ҳунарли киши 
хор бўлмас, деганларидек, Қундуз опа ҳеч 
иккиланмасдан ўзи севган ҳунари — ши-
ринликлар пиширишга киришди. Дастлаб 
қўшни аёлнинг таваллуд кунига тайёрлаб 
чиққан ширинлиги бу ишнинг бошини ту-
тишга туртки бўлди. Яъни пиширилган торт 
мазасини тотиб кўрганлар унга буюртма 
берарди. Уй шароитида астасекин ширин-
ликлар тайёрлаб, сота бошлади. Тўйларга, 
турли тадбирларга буюртмалар тушиб, қў-
лиқўлига тегмай қолди.

Кейинчалик харидорлар сафи ортиб 
борди. Уларнинг талабини қондириш учун 
янада кенгроқ имконият зарур бўлди. Ал-
батта, бунинг учун корхона очиш керак эди. 
Қўлига ҳужжатларни олиб, тезда хусусий 
корхона очаман, деган опа истаги хомхаёл 
эканини кейин англади. Ҳар куни қайсидир 
идора эшигини тақиллатар, уларнинг  турли 

важларини эшитиб, ортига қайтарди. Эр-
таси куни шу аҳвол яна такрорланар, ай-
тилган маълумотномани олиб келса, яна 
қайсидир ҳужжатда камчилик топиларди. 
Гоҳида: “аёл кишига шу шартмикан”, деган 
дашномларни эшитсада, парво қилмади. 
Ниҳоят орадан тўққиз ой ўтиб, турли ово-
рагарчиликлардан кейин “Гулшан” хусусий 
корхонасини очишга эришди. Энди барчаси 
осон кечади, деб ўйлаганди. Афсуски, ҳали 
муаммолар олдинда эди. Иш юритиш учун 
маблағ зарур. Бунинг учун банкдан кредит 
олиш у пайтларда осон эмасди.

Яна қўлига бир талай қоғозларни кўтар-
ганча шаҳардаги банклар остонасида кун 
ўтказди. Қайсидири эртага келинг, яна би-
рови камчилик бор, яна бирови кафил ке-
рак, дея турли баҳоналар билан қайтариб 
юбораверди. Тадбиркорлик билан шуғул-
ланишни астойдил мақсад қилган опа эса 
барча тўсиқларни енгиб ўтди.

Астасекин ишларини йўлга қўйиб олди. 
Кейинчалик тумандаги мактабгача таълим 
ташкилотларига нон ва нон маҳсулотлари-
ни етказиб бера бошлади. 

Орадан кўп ўтмай, эски ва қаровсиз 
бинони сотиб олиб, қандолатчилик маҳсу-
лотлари ишлаб чиқариш корхонасига ай-
лантирди. Замонавий ускуналар келтириб, 
нафақат Қарши тумани, балки вилоят миқ
ёсида ҳам маҳсулотларини сотишни йўлга 
қўйди. 

Хорижий тажриба 
иш берди

Қундуз опа корхона ишларини юритиш 
билан бирга ўша пайтда Тадбиркор аёллар 
уюшмасининг туман бўлими раҳбари бўлиб 
ҳам ишлади. Шунингдек, етакчи ишбилар-
мон хотинқизлар қаторидан жой олди.

2017 йилга келиб, тадбиркорлик йў-
налишига кенг йўл очила бошлади. Соҳа 
вакиллари олдида учраётган тўсиқлар 
биринкетин бартараф этилиб, уларнинг 
малакасини ошириш борасида хорижий 
компаниялар билан ҳамкорлик алоқалари 
йўлга қўйилди. Жумладан, ўша йилнинг 
баҳорида юртимизнинг бир қатор ишби-
лармон аёллари сафида Қундуз Каромо-
ва ҳам Германияга ўқув семинарига йўл 
олди. У ерда йирик корхоналар фаолияти 
билан танишиб, тажрибасини оширди. 
Ҳиндистон, Малайзия ва Японияда бў-
либ, халқаро тажрибаларни ўрганди.

Хориж сафарларидан, доим бир олам 
тажриба билан қайтарди. Ўрганганлари-
ни корхонасида амалга оширишга ин-
тилди. 

— Кейинги йилларда давлатимиз 
раҳбарининг соҳага бўлган эътибори 
натижасида катта ютуқларга эришяп-
миз, — дейди Қундуз опа. — Ўзим-
дан мисол қиладиган бўлсам, катта-
гина натижаларни қўлга киритдим. 
Шунинг ортидан ўндан ортиқ мам-
лакатда бўлдим, ҳамкорлар орттир-
дим, малакамни бойитдим. Хусусан, 
Германияда бўлганимизда каттагина 
қандолатчилик корхонасида бўлдик. 
У ердаги ишлар билан яқиндан та-
нишарканмиз, ташкилот раҳбарининг 
оддий ходимлар билан елкамаелка 
ишлаётгани бизни ҳайратда қолдир-
ди. Аслида, бу ҳолат ишчиларнинг 
руҳиятига таъсир қилиб, ўзгача куч 
бағишларкан. 

Меҳнатда ёшлардан 
қолишмайди

Тадбиркор аёл ташаббуси билан 2020 
йилдан Қарши шаҳридаги Батош маҳалласи-
да “Бувижоним пишириқлари” хусусий корхо-
наси ўз фаолиятини бошлади. Унда Қундуз 
опа режалаштирганидек, бувижонлар ишга 
қабул қилиниб, малакали жамоа тузилди. 
Ҳозирда эллик нафарга яқин ишчиходим 
бандлиги таъминланиб, 50 турдан ортиқ нон 
ва 40 дан ортиқ турдаги ширинликлар халқ 
дастурхонига тортиқ қилинмоқда. 

— Ёшим 64 да, — дейди цех ишчилари-
дан бири Ханифа ая Қиличова. — Ёшли-
гимда новвойлик қилганман. Нафақага чиқ-
қач, энди менга иш беришмаса керак, деб 
ўйлагандим. Бу ердаги корхонани эшитиб, 
хурсанд бўлдим. Боиси, деярли кўпчилиги 
тенгдошларим, яъни бувижонлардан ибо-
рат экан. Мени ҳам ўз сафларига қабул қи-
лишди. Бугун аҳил жамоа бўлиб, иш олиб 
бормоқдамиз. Ойлик маоши ҳам яхши. 
Ишчилар учун яхши шароитлар қилинган. 
Қундузхон ҳам раҳбарман, дея бир четда 
қараб турмайди. Биз билан бирга доим ҳа-
ракатда. Бувижонлар жамоаси қандай иш-
лаяпти, дея кўпчилик қизиқиш билдиради. 
Аммо ёшлардан қолишмаймиз.

Айни пайтда ушбу цехда бир ойда олти 
юз миллион сўмдан ортиқ маҳсулот тайёр-
ланиб, харидорларга етказиб берилмоқда.

Дарвоқе, жорий йилнинг 18 август куни 
Қундуз Каромова Президентимизнинг “Тад-
биркорлар куни муносабати билан соҳа 
вакилларидан бир гуруҳини мукофотлаш 
тўғрисида”ги фармонига асосан “Шуҳрат” 
медали билан тақдирланди. У киши юксак 
мукофотни давлатимиз раҳбаридан қабул 
қилиб оларкан, бу юртда мамлакат иқти-
содиётини ривожлантиришда оз бўлсада, 
ҳисса қўшиш учун ҳаракат қилган киши кам 
бўлмаслиги, доим эътиборда эканига амин 
бўлди. Барча босиб ўтган қийинчиликларни 
унутиб, меҳнати муносиб тақдирлангани-
дан боши кўкка етди. 

Акбар РАҲМОНОВ,
“Янги Ўзбекистон” мухбири

Глобаллашув иқтисодиёт каби мил-
лий маданиятга ҳам катта имкониятлар 
эшигини очиш баробарида унга ўнглаб 
бўлмас зарбалар бериши ҳам мумкин. 
Бу эса ҳар бир муаммо ечимига тизимли 
ёндашув, тўғри қарорлар қабул қилиш ва 
изчил, моҳирона ижрони тақозо этади. 

Асрлар давомида ўткир муаммо бў-
либ келган, глобаллашув шароитида 
янада ўткирлашган, дунё миқёсида кес-
кин тус олган миллий ва этник низолар 
замирида ошкора ёки пинҳона дастак ва-
зифасини ўтайдиган тил масаласи дол-
зарблиги устуворлашмоқда. Бундаги эҳ-
тирос ва жазавалар фонида давлатнинг 
вазмин тил сиёсати ва тилшуносликнинг 
амалий самарадорлиги ўртасидаги муво-
занат катта, муболағасиз айтиш мумкин-
ки, ҳал қилувчи аҳамиятга эга бўлади.

Ўзбекистонда тил сиёсатида ҳам янги 
давр бошланган. “Она тили” ифодаси то-
лерантлик ўз сиёсатининг устувор ғояси 
бўлган давлатимизда биргина ўзбек тили 
соҳиблари учун эмас, балки барча мил-
лат ва элатлар учун муштарак тушунчага 
айланди. 2018 йилдан буён давлат тили 
баробарида барча миллат ва элатлар 
тилларини ривожлантиришнинг сиёсий 
ва ҳуқуқий асосларини мустаҳкамлайди-
ган қатор ҳужжатлар қабул қилингани бу 
борадаги улкан қадамлар бўлди, дейиш 
мумкин. Президентимизнинг қатор фар-
мон ва қарорлари, ҳукумат ҳужжатлари, 
давлатимиз раҳбарининг БМТ минбари-
даги ўзбек тилидаги нутқи, мамлакати-
миз миқёсида давлат тилида иш юритиш 
тантанаси амалда ҳеч бир миллат ва 
элат тилини камситмасдан амалга оши-
рилаётгани моҳирона сиёсат ва оқилона 
ёндашув маҳсулидир. Буни халқимизга 
жуда зарур бўлган тинч ва осуда ҳаётни 
таъминлаш учун бемисл туҳфа ва тотли 
неъмат деса бўлади.

Ўзбекистонда тил сиёсатининг амал-
га татбиқи — серқирра жараён. Унинг 
сиёсий, ҳуқуқий, тарихий, фалсафий
ижтимоий, маданий, илмий ёндашувлар 
уйғунлигида амалга ошаётгани, айниқса, 
эътиборга молик.

Давлат тилининг қўлланиш доираси-
ни кенгайтириш, бунинг учун илмий ва 
амалий базани ривожлантириш, ўзбек 
тилининг сунъий интеллект тили бўли-
шига эришиш йўлида ташланаётган кат-
та одимлар, тил таълими методикасини 
такомиллаштириш борасидаги саъйҳа-
ракатлар диққатга сазовор. 

Миллий грамматика қадимдан мил-
лат ва халқлар маданиятининг ўзак ма-
салаларидан бўлиб келган. Янги даврда 
узоқ йиллар давомида муносиб грамма-
тик хусусиятларидан муайян даражада 
четлашган ўзбек тилининг туркона қу-
рилиши бўйича жиддий тадқиқотлар қи-
линди. Бугунги таълимда ўзбек тили фо-
нетикаси ва грамматикаси бўйича илмий 
ечимдаги соф миллий талқинлар аксини 
топди. Сўз туркумлари ва грамматик қў-
шимчалар таснифи, гап қурилишининг 
ўзбекона табиати бўйича бажарилган 
муҳташам тадқиқотлар янги долзарб 
вазифа — миллий академик грамма-
тика яратиш даражасигача етиб келди. 
Янги Ўзбекистон моҳиятига мос, миллий 
тилшунослигимизнинг сўнгги назарий 
ютуқлари асосидаги бундай умумлашма 
илмий талқинларни беришга бўлган иж-
тимоий эҳтиёж биз, мутахассислар зим-
масига улкан масъулият юклаётир.

Президент фармонларида Ўзбек 
тилининг миллий корпусини яратиш 
ва уни муттасил такомиллаштириб бо-
риш кечиктириб бўлмайдиган вазифа 

Мактаб таълимида бошқарув тизими 
ўзгартирилиши соҳадаги қатор янгила-
нишларга сабаб бўлади. Зеро, мактаб 
директори бошқарувга оид замонавий 
билим ва кўникмаларга эга, жамоада 
ишлаш, ижодий ва педагогик таълим 
муҳитини яратиш, ўқитувчиларни, жа-
моани бирлаштира олиш компетенция-
сига эга бўлишини даврнинг ўзи талаб 
этмоқда.

2023 йилгача мактаб директорлари-
ни лавозимга тайинлаш учун номзод-
лар мактабни ривожлантириш бўйича 
3 йиллик дастурини тақдим этиши, бу 
халқ депутатлари туман (шаҳар) кенга-
ши томонидан кўриб чиқилиши, маъқул 
деб топилган номзодга директорлик ва-
зифасида ишлаш бўйича тавсия бериш 
мумкин эди. Бу қатор камчиликларни 
юзага келтирган. Жумладан, кенгаш 
таркибидаги аксарият аъзолар таълим 
тизими ва педагогик соҳадан йироқ ки-
шилар эди. Қолаверса, директорликка 
номзодларни танлашда маҳаллий ҳоки-
мият таъсир кўрсатиши мумкинлиги иш 
самарадорлигига халал берган.

Тадқиқотларга кўра, 36 фоиз педагог 
ходим фаолиятини бошқа мактабга кў-
чириш истагини билдирган. Бунга сабаб 
қилиб бошқарув тизими тўғри йўлга қў-
йилмагани ва тайинланган раҳбарнинг 
лавозимига нолойиқлиги кўрсатилган. 
Мактаб директорларининг касб стан-
дарти жорий қилинган, аммо амалиётга 
тўлиқ татбиқ этилмаган. Бу лавозимга 
тайинланган шахсларда бошқарув, жа-
моа билан ишлаш, ахбороткоммуника-
ция технологияларидан фойдаланиш ва 
ҳуқуқий саводхонлик етарли даражада 
бўлмагани сабабли турли зиддиятлар 
юзага келиб, юқори ташкилотларга му-
рожаатлар кўпаймоқда.

Қолаверса, жойларда мактаб таъ-
лимидаги ҳолатни ва бевосита мактаб 
раҳбарлари билан боғлиқ муаммоларни 

ўрганиш юзасидан ўтказилган суҳбат-
ларда айрим директорларнинг жамоа ва 
отаоналар билан ишлаш, бюджетдан 
ташқари маблағ топиш, молиявийиқ-
тисодий ва ҳуқуқий саводхонлиги, АКТ 
бўйича кўникмаси етарли эмаслиги, 
мактабни ривожлантириш стратегияси 
йўқлиги маълум бўлган. 2022/2023 ўқув 
йилининг бошига қадар 10 минг 104 та 
умумий ўрта таълим мактаби мавжуд 
эди. Ҳозир мактаб директори лавозими-
га вакант ўринлар сони 500 тага яқин.

Абдулла Авлоний номидаги миллий
тадқиқот институтида 2024 йил 1 ян-
вардан мактаб директори лавозимига 
номзодларни менежерлик курсларида 
ўқитишни бошлаш режалаштирилмоқ-
да. Институтда курслар расман очилиш 
муддати Вазирлар Маҳкамасига кири-
тилган “Умумий ўрта таълим муассаса-
лари директори лавозимига номзодлар-

Тил – миллат кўзгуси

Янги Ўзбекистон мактаб остонасидан бошланадиВАЗИФАЛАРГА МУНОСИБ 
АМАЛИЙ ТАДҚИҚОТЛАР ЗАРУР

Глобаллашув халқлар учун 
улкан синовдир. Миллат 
ва халқ бу шафқатсиз 
синовда ғолиб ҳам, мағлуб 
ҳам бўлиши мумкин. Бу 
унинг эзгу мақсадлари 
ва давлатнинг оқилона 
сиёсати уйғунлиги билан 
боғлиқ. Халқ сабр билан 
машаққатларни босиб 
ўтса, сиёсат уларнинг 
орзу-интилишларини 
ифода этса, фан муҳташам 
вазифалар учун муносиб 
ечим бера олса, марра, 
албатта, забт этилади. Демак, 
халқ ҳаракати, оқилона 
сиёсат ва самарали илмий 
ечимлар муштараклиги 
муаммоларнинг бартараф 
этиш калитидир.

Бахтиёр МЕНГЛИЕВ,
Тошкент амалий фанлар 
университети тадқиқотчи 
профессори, филология 
фанлари доктори

 сифатида кун тартибига қўйилган эди. 
Бугун олимларимиз томонидан бу бора-
да жиддий илмий ечимлар ишлаб чиқил-
ди. Фойдаланиш учун тақдим этилаётган 
Ўзбек тили миллий корпусида 7 мил-
лиондан ортиқ гап, 15 миллиондан ортиқ 
сўз қўлланишини қамраб олган матнлар 
мажмуаси устида кўп сонли лингвистик 
операцияларни бажариш имкони вужуд-
га келди. Бу ютуқ ўзбек тили миллий кор-
пусини яратишнинг назарий ва амалий 
муаммолари устида олиб борилган чуқур 
илмий изланишлар, ўзбек тилини сунъий 
интеллект учун қайта ишлайдиган мор-
фологик, семантик, синтактик анализа-
торларни ишлаб чиқиш, сўзларнинг 1 
миллиондан ортиқ грамматик шаклини 
қамраб олган 10 жилдли “Грамматик 
шакллар луғати”ни яратиш асосида 
қўлга киритилди. Бу натижалар ўзбек 
тили бўйича турли, жумладан, таржима 
дастурларини яратиш учун кучли замин 
ҳозирлади.

Тил ва ундан амалий фойдаланиш 
самарадорлиги давлат ва ҳукумат ҳуж-
жатларида алоҳида муаммо ва вази-
фа сифатида қўйилган. Бу вазифанинг 
ечими сифатида олий таълим тизи-
мида “Амалий филология” бакалавр 
йўналиши ташкил этилиши қўйилаёт-
ган талабларга муносиб жавобдир ва 
йўналишда таҳсил олаётган иқтидорли 
талабаларнинг тил корпусини тузишда-
ги амалий кўмаклари жуда катта бўлди. 
Бу борада Вазирлар Маҳкамаси ҳузу-
ридаги Давлат тилини ривожлантириш 
департаменти билан ҳамкорликда кат-
та ишлар қилинмоқда. Йўналиш ўқув
моддий базасини ривожлантириш учун 
мутлақо янги типдаги 10 дан ортиқ ўқув 
қўлланма яратилди. Амалий тилшунос-
лик бўйича илмий даражали мутахас-
сислар тайёрланди. Бу мутахассислар-
дан бир нечаси юртимизда эндигина 
шаклланаётган “Миллий лингвистик 

экспертология” илмий йўналишининг 
илк вакиллари сифатида ҳуқуқтартибот 
идоралари билан ҳамкорликда жиноят-
чиликни аниқлаш ва олдини олиш ама-
лиётида муносиб иштирок этмоқда. 

Кадрлар тараққиёт гаровидир. Линг-
вистик экспертлар томонидан Ички иш-
лар вазирлиги билан ҳамкорликда “Ўз-
бек миллий талаффузи манзараси” 
муаммоси доирасида режалаштираётган 
истиқболдаги тадқиқотлар мажмуи жи-
ноятчиликни аниқлаш ва унинг олдини 
олиш амалиёти учун улкан аҳамият касб 
этиши шубҳасиз.

Тил миллий маданиятни, нутқ эса 
шахсий маънавиятни ифодалайди. Ҳар 
бир тил миллати маънавий қиёфасини 
акс эттиради. Бу давлатимиз раҳбари 
нутқлари ва унинг дастурий кўрсатмала-
рида такрор ва такрор уқтириб келинмоқ-
да. Бу ҳолат ўзбек тилшуносларига катта 
масъулият юклаш билан бирга тадқиқот-
лар уфқини янада кенгайтирди. 

Тил маънавият ифодаси экан, тил 
ва маънавият муштараклиги тадқиқи 
ҳам унга муносиб равишда ривожлан-
моғи лозим. Ўзбек заминида эндигина 
шаклланиб, жаҳонга юз тутаётган, ҳатто 
нуфузли хорижий нашрда ҳам ўзбекча 
“Лингвомаънавиятшунослик” атамаси 
илк бор “Linguomanaviatology” шаклида 
берилиши бу миллий илмий йўналиш-
нинг порлоқ истиқболидан далолат бе-
ради. Зотан, шахсни маънавий такомил-
лаштириш ҳатто глобал муаммоларнинг 
ҳам ечимидир. Тилшунослик эса шахс 
маънавий тарбияси амалиёти учун асо-
сий илмий базани шакллантиради. 

Тил таълими методикаси — кўҳна 
ва ҳамиша долзарб мавзу, ҳар қан-
дай давлатнинг асосий муаммоси. У, 
айниқса, дунё билан шиддатли интег-
рацияга киришаётган Ўзбекистонда 
ечимлари чуқур ва изчил илмий ёнда-
шувларни талаб қиладиган соҳа. Ўзбек 
тилини она тили сифатида ўқитишни 
такомиллаштириш алоҳида ёндашув-
ларни тақозо этгани каби, уни хорижий 
тил сифатида ўргатишда янгича — ил-
ғор хорижий ва миллий технология-
ларни уйғун қўллаш зарурати мавжуд. 
Ўзбек тилшунослари ва амалиётчила-
ри халқаро тиллар таълимидаги энг 
биринчи босқич — тил лексикаси ва 
грамматикасини ўрганувчилар савия-
сига мувофиқ равишда даражалаш 
муаммоси устида ишлаётгани муаммо 
ечимининг узоқ эмаслигини кўрсатади. 
Бунинг учун яратилган база — Ўзбек 
тилининг миллий корпуси муҳим ман-
ба бўлиб хизмат қилади. Сўзларни 
қўлланиш даражаси бўйича статис-

тик ўрганиш ва натижаларни чиқариш 
муаммо ечимининг асосий йўли сифа-
тида белгиланди.

Ўзбек амалий тилшунослигининг 
асосий муаммоларидан бири алиф-
бо ва имлони такомиллаштиришдир. 
Бунда аниқ илмиймантиқий асослан-
ган, муаммога атрофлича муносабатда 
бўлган ҳолда чиқарилган илмий хуло-
саларга таяниш лозимлиги қайтақайта 
уқтирилмоқда. 

Алифбо шунчаки ҳарфлар тизими 
эмас. У миллат дунёқараши, психоло-
гияси, тафаккур тарзи ва ижтимоий ма-
данияти рамзидир. Уни ўзгартириш учун 
берилаётган ҳар бир таклиф ўзбек тили 
фонетикаси бўйича олиб бориладиган 
энг сўнгги компьютер технологиялари ва 
замонавий дастурлар асосидаги чуқур 
илмийамалий изланишларни кун тар-
тибига қўяди. Ўзбек тили фонетикасини 
экспериментал ўрганиш ўтган асрнинг 
5060йилларидан кейин тўхтаб қолган. 
Бугун уни қайта тиклаш, жонли ўзбек 
тили фонетик манзарасининг виртуал 
шаклини яратиш эҳтиёжи амалий тил-
шуносликдаги ечимини кутаётган муам-
молардан, унинг тикланажак “Экспери-
ментал фонетика” йўналиши олдидаги 
истиқболли вазифадир.

Янги Ўзбекистон истиқболли тил сиё-
сати вазифалари ижроси учун кенг қам-
ровли амалий лингвистик тадқиқотлар 
кўламини кенгайтириши зарур. Зотан, 
янги ижодий муҳит ва шароит янги ил-
мий методологияга асосланган назарий 
асослари мустаҳкам замонавий амалий 
лингвистик тадқиқотларни тақозо этади. 

МАКТАБ ДИРЕКТОРЛАРИГА 
НЕГА КЕРАК?

Муҳаммад ҲАЛИМОВ,
Халқ таълими ходимларининг билим даражаси
ва касбий маҳоратини баҳолаш маркази директори
вазифасини бажарувчи

ни менежерлик ўқув курсларида ўқитиш 
ва уларга менежерлик сертификатини 
бериш тартиби тўғрисидаги низомни 
тасдиқлаш ҳақида”ги қарор лойиҳаси 
тасдиқланишига боғлиқ.

Менежерлик курслари ўқув режа ва 
дастурларини тузишда хориж тажри-
басидан фойдаланилди. Улар умумий 
ўрта таълим мактаби директори касб 
стандарти мазмунидан келиб чиқиб, 5 
модуль асосида ишлаб чиқилган. У 8 
компетенция бўйича бўлғуси мактаб ди-
ректорларининг билим ва кўникмасини 
ривожлантиришга хизмат қилади.

Ушбу ўқув режа ва дастур Буюк Бри-
тания, Япония, Финляндия каби дав-
латлар тажрибасига асосланган. БАА 
пойтахти Абу Дабидаги Амирликлар 
илғор таълим коллежи ҳамкорлигида 
ўқув дастурлари такомиллаштирилиши 
кўзда тутилган. Шунингдек, профессор
ўқитувчилар алмашинув дастурлари, 
қўшма тадқиқот лойиҳалари ва малака 
ошириш имконияти юзасидан ҳамкор-
лик ва ўзаро билим алмашиш муҳокама 
қилинмоқда.

Жорий йил 28 август куни ўтказилган 
видеоселектор йиғилишида Мактабгача 
ва мактаб таълими вазирлиги йил яку-
нига қадар БАА ва бошқа давлатлар 
тажрибаси асосида мактаб директор-
лигига номзодларни ўқитиш, билимини 
баҳолаш ҳамда уларни сертификатлаш 
тизимини йўлга қўйиши зарурлиги бел-
гиланган.

Шунга асосан, Амирликлар илғор 
таълим коллежи билан ҳамкорликда 
директорлар тайёрлаш ва уларнинг би-
лимини баҳолаш юзасидан ўқув дастур-
ларини ўрганиш, таҳлил қилиш асосида 
менежерлик ўқув курсининг ўқув дасту-
ри ишлаб чиқилиши кўзда тутилган.

Якуний синовлар эса Мактабгача ва 
мактаб таълими вазирлиги тасдиқлаган 
дастурлар асосида жамоада ишлаш 

ва отаоналар билан мулоқот қилиш, 
бошқарув, молиявий ҳисобкитобларни 
юритиш ҳамда ахбороткоммуникация 
технологияларидан фойдаланиш кў-
никмасини аниқлаш юзасидан етакчи 
олимлар ва малакали мутахассислар, 
шунингдек, нодавлат ташкилотлар ва-
килларини жалб қилган ҳолда ишлаб 
чиқилади.

Якуний синов топшириқлари асо-
сида марказ томонидан тест ва кейс 
саволлари базаси шакллантирилади. 
Якуний синовлар тест, кейс ҳамда ама-
лий топшириқлардан иборат бўлади. 
Тест саволларининг мазмуни бевоси-
та мактаб амалиётидан келиб чиқиб 
тузилади. Ўрганилган билимларнинг 
амалиётга татбиқ қилинишига эътибор 
қаратилади. 70 балл ва ундан юқори 
натижа олган номзодлар якуний синов-
ни муваффақиятли топширган ҳисобла-

нади ва уларга менежерлик сертифика-
ти берилади. Амалий топшириқларни 
номзод ижодий иш шаклида тақдим 
этади ва имтиҳон комиссияси томони-
дан баҳоланади.

Белгиланган баллни тўплай олмаган 
номзодлар бир йил ичида навбатдаги 
битта якуний синовда иштирок этиш ҳу-
қуқига эга. Икки марта ҳам якуний синов-
да белгиланган баллни тўплай олмаган 
номзодлар менежерлик ўқув курсида 
қайта ўқиганидан сўнг яна унда иштирок 
этиш имкониятига эга бўлади.

Бу сертификат Президент, ижод ва 
ихтисослаштирилган мактаблар, жис-
моний, ақлий, сенсор ёки руҳий нуқсони 
бўлган болалар учун ихтисослаштирил-
ган таълим муассасалари, санаторий 
туридаги ихтисослаштирилган давлат 
таълим муассасалари, ихтисослашти-
рилган мактабинтернатлар ва мактаб-
лар, алоҳида шароитларда таъминлаш, 
тарбиялаш ва таълим беришга муҳтож 
болалар учун ихтисослаштирилган мак-
таблар учун амал қилмайди.

Менежерлик сертификати 5 йил куч-
да бўлади. Номзодлар мазкур муддатни 
узайтириш учун менежерлик сертифика-
тини янгилаш бўйича якуний синовлар-
да иштирок этиши мумкин.

Тажрибага кўра, ҳар қандай билим-
ни амалиётда ёки ҳаётда қўллаш му-
ҳим аҳамиятга эга. Демак, менежерлик 
курсида ўқиган ёки ниманидир ўрганган 
номзод билимини эртанги фаолиятида 
қўллашни, бирор муаммога дуч кел-
ганда курсда ўрганган кўникмаларидан 
фойдаланиб, масалани ижобий ҳал 
этиши мақсадга эришганидан далолат 
беради.

Абдулла Авлоний номидаги миллий
тадқиқот институтида 2023 йил июнь 
ойида ташкил этилган тажрибасинов 
курсларига 50 нафар номзод ҳудудий 
мактабгача ва мактаб таълими бош-
қармалари тавсиясига асосан ихтиёрий 
қабул қилинган. Навбатдаги курслар 
учун номзодлар махсус портал орқали 
элек трон рўйхатдан ўтади ҳамда мене-
жерлик ўқув курсида ўқиш учун ариза 
топширади. 

Машғулотлар бошланишидан олдин 
менежерлик курсларига дарс ўтадиган 
профессорўқитувчилар Тошкент Хал-
қаро Вестминстер университетининг 
етакчи тренерлари томонидан қисқа 
муддатли курсларда ўқитилди. Ўқувнинг 
12ҳафтасидаги машғулотлар инсти-
тутда ташкил этилган бўлса, 3ҳафтада 
белгиланган мактаб амалиёти Тошкент 
шаҳридаги муайян таянч мактабларда 
ўтказилди. Юқори малакали ва таж-
рибали мактаб директорларини жалб 
қилган ҳолда илғор тажриба ўргатил-
ди. Ҳар бир мавзу соҳанинг тажрибали 
мутахассислари томонидан ўтилгани, 
аудиторияда олган назарий билимлар-
нинг амалиёт билан боғлангани, яъни 
бевосита мактабларга бориб ўрганиш 
жараёни, машғулотлар интерактив ва 
интерфаол усулларда олиб борилгани 
номзодларда раҳбарлик маҳоратини ўр-
ганишга қизиқиш ва интилишнинг оши-
шига хизмат қилди.

Белгиланаётган тартибга кўра, ме-
нежерлик сертификатига эга бўлган 
номзодларга мактаб директори лавози-
ми учун танловда иштирок этиш ҳуқуқи 
бериш кўзда тутилган. Тажрибасинов 
курсларида ўқиган 50 нафар ва 2024 йил 
январь ойидан бошланадиган курслар-
ни муваффақиятли тугатган номзодлар 
директор лавозими вакант мактаблар 
учун эълон қилинган танловда иштирок 
этиш имкониятига эга бўлади.

Танловда иштирок этиш учун ном-
зодга камида бакалавр даражасидаги 
олий маълумот ва менежерлик сер-
тификати, таълим соҳасида камида 5 
йиллик педагогик стаж, “Мактабгача 
таълим ва тарбия тўғрисида”ги, “Таъ-
лим тўғрисида”ги, “Давлат фуқаролик 
хизмати тўғрисида”ги, “Бола ҳуқуқлари-
нинг кафолатлари тўғрисида”ги қонун-
лардан тўлиқ хабардор бўлиш, хорижий 
тиллардан бирини бошланғич даража-
да ва ахбороткоммуникация техно-
логияларидан фойдаланишни ҳамда 
давлат тилини билиш (рус, инглиз ва 
бошқа чет тилларни билиш устунлик 
беради) талаблари қўйилган.

Бугун мактаб директорлигига ном-
зодларни менежерлик ўқув курсларида 
ўқитиш натижасида мактаб бошқарув 
тизими тубдан ўзгаради, соғлом муҳит 
ҳамда рақобатбардошликни таъминлай-
диган жамоа шаклланади. Ўз навбати-
да, бу таълим сифати ва самарадорлиги 
ошишига хизмат қилади.

Жорий йил 28 августда мактабларда таълим сифатини ошириш, 
ўқувчи ўрнини кўпайтириш ва ўқитувчиларни қўллаб-
қувватлашга қаратилган устувор вазифалар юзасидан ўтказилган 
видеоселектор йиғилишида мактаб таълимида бошқарув 
тизими ҳам ўзгартирилиши хусусида сўз юритилди. Хусусан, 
директорликка номзодлар фақат сертификати бор ва захирага 
киритилган кадрлар орасидан танланиши ва муддатли шартнома 
асосида ишга олиниши, директорлар ва ўринбосарлари ҳар беш 
йилда бир марта сертификациядан ўтиши кабилар белгиланди.

МЕНЕЖЕРЛИК 
СЕРТИФИКАТИ

Улу²вор 



“ШАРҚ” нашриётматбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047рақам билан рўйхатга олинган.  
Нашр индекси — 236. Буюртма Г1146.

43313 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 2331107

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100029, Тошкент шаҳри, 

Матбуотчилар кўчаси, 32уй

Навбатчи муҳаррир: Юнус Бўронов
Мусаҳҳиҳ: Насиба Абдуллаева
Дизайнер: Хуршид Абдуллаев

Қабулхона: (71) 2335633 Девонхона ва эълонлар: (71) 2337098 Email: info@yuz.uz     Вебсайт: www.yuz.uz: (71) 2334705 ЎзА якуни — 21:00  Топширилди — 22:40

6

Кª²¥НА КЕШДАН БОШЛАНГАН 

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2023 йил 19 ноябрь, 241-сон

— 2022–2026 йилларга мўлжалланган 
Янги Ўзбекистоннинг тараққиёт страте-
гиясини “Инсонга эътибор ва сифатли 
таълим йили”да амалга оширишга оид 
давлат дастурида ёш бахшиларни, айнан 
17 ёшдан 30 ёшгача бўлган бахшилари-
мизни саралаш, уларни рағбатлантириш 
мақсадида кўриктанлов ташкил этиш 
вазифаси белгиланган. Бу бўйича ма-
даният вазирининг буйруғи ҳам чиққан. 
Шулар асосида кўриктанловга бахши-
ларни жалб этиш мақсадида ОАВ ҳамда 
ижтимоий тармоқларга эълон бердик.  
50 дан зиёд бахшиларимиз кўриктан-
ловда иштирок этиш истагини билдир-
ди. Талабгорлар Шаҳрисабз шаҳридаги 
маданият саройида 1босқич саралаш 
турида малакали ҳакамлар томонидан 
ижроси, саҳна маданияти, нағмаларни 
билиши, устозларга таъриф бериши каби 
шартлари бўйича беллашди. 9 нафар 
бахшиларимиз турли номинацияларда 
ғолибликни қўлга киритди. 

Кўриктанлов илк бор ташкил этилган 
бўлсада, биз кутгандан ҳам аъло ўтди. 
Зеро, иштирокчилар, ҳакамлар ҳам тад-
бир бошқача таассурот қолдирганини 
эътироф этди. Қувонганимиздан режада 
бўлмасада, гала концерт ҳам уюштириб 
юбордик. Кўриктанлов доирасида “Бах-
шичилик санъатида анъанавийлик ва 

Боқий мерос

соµир созлар садоси 

Давлатимиз раҳбарининг “Бахшичилик ва достончилик миллий ғуруримиз. 
Унинг замиридаги энг эзгу қадриятларимизни халқимизга етказиш лозим. 
Бахшичилик халқ оғзаки ижодининг ноёб дурдоналарини асрашга, уни 
ривожлантиришга, бахшиларнинг обрўсини кўтаришга хизмат қилиши керак”, 
деган гаплари миллий санъатимизни янада ривожлантиришга рағбат ва ундов 
бўлди. Зеро, сўнгги йилларда миллийликни теран англаш ва ёшларда ўзига 
хос анъаналаримиз билан фахрланиш туйғуларини мустаҳкамлашга алоҳида 
ҳурмат билан қараляпти. Ватанимиз ҳудуди инсоният маданиятининг илк 
бешикларидан бўлгани далилларини жаҳон ҳамжамиятига етказиш ғояси 
бевосита Президентимиз томонидан илгари сурилаётгани қувонарли. 

Давлат тадбирларида бахшилар, фольк-
лорэтнографик гуруҳлар чиқишлари кен-
гайиб, бахшичилик санъати бўйича халқа-
ро фестиваль ва тадбирларнинг ташкил 
этилаётгани шу меросни бойитишга ҳисса 
қўшаётган барчабарчани бирдек бахтиёр 
этаётгани ҳақиқат. 

Яқинда Шаҳрисабз шаҳрида Маданият 
вазирлиги, Республика бахшичилик санъ-
ати маркази ҳамда Қашқадарё вилояти 
ҳокимлиги ҳамкорлигида ташкил этилган 
Бахшичилик санъати йўналишида ёш 
бахшилар, оқинлар ва жиров ижрочила-
рининг республика кўриктанлови ҳам 
бахшичилик санъатини ривожлантириш 

борасидаги эзгу ишларнинг амалдаги ифо-
даси бўлди. 

Танловда мазкур санъат йўлини тут-
ган 17 ёшдан 30 ёшгача бўлган бах-
шилар, оқинлар, жиров ижрочилари 
 қатнашди. Улар ўз чиқишларида миллий 

анъаналаримизни намойиш этган ҳолда, 
достон ва термаларни маҳорат билан 
ижро этди. 

Танлов ғолибларини аниқлаш, кучлиларни 
саралаш масъуллар учун осон кечмади, ал-
батта. “Энг ёш бахши” — Жамшид Шоқулов, 
“Мухлислар эътирофига сазовор бўлган энг 
яхши иштирокчи” — Оғабек Улашов, “Энг 
яхши жиров ижрочиси” — Толибай Берди-
муротов, “Энг яхши бадиҳагўй” — Шерали 
Эгамбердиев, “Энг яхши достон ижрочиси” 
— Усмонжон Абдуллаев, “Энг билимли бах-
ши” — Темурбек Юсупов, “Сулоланинг энг ёш 
давомчиси” — Бекжон Раҳимов, “Энг яхши 
оқин” — Суҳроб Қодировга берилган номи-
нациялар том маънода муносиб эгаларини 
топди дейиш мумкин.  

Кўриктанлов ғолиблари ва ташкилотчи-
лар билан тадбир таассуротлари ҳақида 
суҳбатлашганимизда, бунга яна бир карра 
амин бўлдик.

2019 йил Термиз шаҳрида бў-
либ ўтган I халқаро бахшичилик 
санъати фестивалида қатнашган 
бўлсам, йилданйилга бу фести-
валнинг кўтаринкилик касб этаёт-
ганини сезяпман. Хусусан, жо-
рий йил Сирдарёда бўлиб ўтган 
фестивалда ёшлар сафи янада 
кенгайгани, кўплар қатори мени 
ҳам қувонтирди. Бахшилар 
тили билан айтганда, белини 
маҳкам боғлаган, ўзини шердек 
шайлаган, бахшичилик санъати-
ни пухта ўрганай, деб эртасини 
ўйлаган 30 дан зиёд ёш бахши 
Гулистонда жам бўлди. 

Одатда бахшичиликка, асо-
сан, воҳада, қишлоқларда қизи-
қиш бўларди. Ҳозирги кунда эса 
шаҳарларда ҳам ёшларнинг бу 
санъатга қизиқа бошлагани қу-
вонарли ҳол.  2018 йилдан буён 
бахшичилик мактабларида ўқи-
тувчи бўлиб ишлаётган бўлсам, 
кейинги пайтда нафақат Термиз 
шаҳридан, балки Бухоро, Наман-
ган, Қўқон, Андижон вилоятлари-
дан келиб ўқиётган ёшларни би-
ламан. Тошкент шаҳридан ҳам 3 
нафар бола таҳсил оляпти. 

Шу ўринда айтиш керакки, 
20222023 йиллар давомида бах-
шичиликка қизиқиш билдирган-
лар сони сезиларли даражада 
ошди. Болаларимизнинг ўзлари 
бу санъатни ўрганиш истагида, 
отаонаси мажбур қилаётгани 
йўқ. Қорақалпоғистонда 6 ёшли 
бола бемалол “Элеге” достони-
ни куйлаб беряпти. Шундай экан, 
унинг “Энг ёш бахши” номинация-
сини олишига ким эътироз билди-
ради? 

Ўзим ҳам Қашқадарё элида 
ўтган 17 ёшдан 30 ёшгача бўл-
ган бахши, оқин ва жировлар ўр-
тасидаги фестивалда ҳакамлар 
назарига тушганимдан хурсанд-
ман. Танлов ҳақиқатан шаффоф 
ўтди. Олимларимиз, устозлари-
миз биз, ёшларнинг бахшичи-
лик санъатини пухта ўрганиб, 
сирсиноатини чуқур англасин, 

Бахшичилик санъатини 
дунёга танитамизАлладан ³ам кºпро¿ 

достон эшитганман Оғабек УЛАШОВ, 
“Мухлислар эътирофига сазовор бўлган энг яхши иштирокчи” 
номинацияси ғолиби:Шерали ЭГАМБЕРДИЕВ, 

“Энг яхши бадиҳагўй” номинацияси ғолиби: 

деган мақсадда билет тортиб, 
жавоб бериш усулини қўллади. 
Саволлар, ёндашувлар юзаки 
эмас. Ёш бахшилардан кутил-
маганда импровизация қилиб 
бериш ҳам сўралдики, бу куч-
лиларни саралашнинг энг тўғ-
ри йўли, деб ўйлайман. Халқ 
бахшиларининг ҳаёти ва ижоди 
бўйича саволлар берилгани ҳам 
айни муддао.  

Қашқадарёда биринчи бор 
бўлиб ўтган фестиваль эса иш-
тирокчиларнинг ёши чегара-
лангани билан бошқаларидан 
фарқ қилди. Яхши томони — ёш 
бахшилар учун катта тажриба 
мактаби вазифасини ҳам ўта-
ди. Ижодимизни, устозларимиз-
дан ўрганган достонларимизни, 
билим ва кўникмаларимизни 
эминэркин намойиш қилдик. Ус-
тозларимиз ҳам бизни қўллаб
қувватлаб турганидан маънавий 
куч олдик. 

Фестиваль доирасида таш-
кил этилган семинарда халқ 
бахшилари, тажрибали устоз-
ларимиз берган маълумотлар 

бизга  кўтаринки руҳ бағишлади. 
Тадбир сўнгида ташкил этилган 
гала концерт юрагида ўти бор 
бахшию оқин, жировларни жўш-
тириб юборди. Бундай фести-
валлар янада кўпаяверсин, биз, 
ёш бахшилар ижоддан тўхтамай-
лик, фестивалдан фестивалга 
ўсиб бораверайлик, дейман. Шу 
кунгача ҳам Президентимизнинг 
ташаббуси, алоҳида топшириқ-
лари билан бўлаётган бундай 
тадбирлар учун давлатимиз раҳ-
барига миннатдорлик билдира-
ман.

Ҳозирги кунда Юнус Ражабий 
номидаги Ўзбек миллий мусиқа 
санъати институтида бахшичи-
лик ва достон ижрочилиги таъ-
лим йўналишида устозим Зафар 
бахши Ҳайитовдан таҳсил оляп-
ман. Бундай имконият ҳам ҳеч 
қайси даврда бўлмагани, янги 
Ўзбекистонда биздек бахтли йи-
гитқизларга насиб этганидан 
қувониб кетаман. Чунки бу кун-
ларни орзу қилган, бахшичилик 
мактабида ўқимаган бўлсада, 
ўзига хос обрўга эга устозлари-
миз бугун бизга ҳавас қилади. 
Бунга жавобан айтаманки, насиб 
қилса, биз, ёшлар ўзбек халқи-
нинг бахшичиликдек бетакрор 
санъатини бутун дунёга тани-
тишга ўз ҳиссамизни қўшамиз. 

Умид НОРБОЕВ, 
Республика бахшичилик 
санъати маркази раҳбари:

замонавийлик тамойиллари” мавзусида 
илмийамалий семинар ташкил этилди. 
Унда Ўзбекистон халқ бахшилари Маҳ-
мадмурод Ражабов, Очил Чоршанбиев 
ҳамда олий таълим муассасалари та-
лабалари иштирок этди. Ёш бахшилар 
ўзларини қизиқтирган саволларга тажри-
бали устозлардан керакли маълумотлар-
ни олди. Буни республикамиз бўйлаб ёш 
бахшиларга етказиш мақсадида семинар 
ижтимоий тармоқларда, телеканалларда 
ҳам намойиш этилди. 

Ёш авлодни Ватанга муҳаббат, аждод-
ларга ҳурмат руҳида тарбиялашга хизмат 
қиладиган бундай тадбирлар, албатта, 
шунчаки ўтказилмайди, улар бардавом 
бўлади.

 
* * *

Кўриктанлов иштирокчиларининг 
қайси бири билан гаплашманг, юқори-
даги каби фикрларни билдириб, бундай 
шаффоф танловларни анъанавий йўлга 
қўйиш кераклигини таъкидлади. Ўйлай-
мизки, мутасаддилар бу борада аллақа-
чон ўз фикрлари, истиқболли режалари 
билан ўртоқлашиб бўлган. Шубҳасиз, 
уларнинг қалбларини қадим Шаҳрисабз-
да жаранглаган соҳир созлар садоси, 
фестиваль шукуҳи ҳамон тарк этгани йўқ.  

 
 Сайёра ХУРСАНДОВА,

 Республика бахшичилик 
санъати маркази

 кичик илмий ходими,
Муножат МЎМИНОВА, 

“Янги Ўзбекистон” мухбири

—  Президентимизнинг бахшичилик санъатига 
қизиқиши кучли эканидан  биз, бахшилар 
жуда хурсандмиз. Айниқса, ёш бахшилар учун 
бахшичилик мактаблари, республикада ягона бўлган 
алоҳида мактаб-интернати очиб бергани таҳсинга 
лойиқ. Бахшилар ҳам олий маълумот олиши учун 
Юнус Ражабий номидаги миллий мусиқа санъати 
институтида Бахшичилик кафедраси ташкил 
этилгани ниҳоятда эзгу иш бўлди. 

 — Болаликдан бахшичиликка қизиқиб, устозларим Алиёр бахши Норматов, 
Маҳмадмурод бахши Ражабовдан таҳсил олганман. Кўплаб кўрик-танловларда, 
қатор тадбирларда қатнашиб, бу санъатнинг сир-асрорини тобора чуқурроқ 
билиб боряпман. Негаки, бундай тадбирлар барча катта-кичик бахшиларни 
бир ерда жамлаб, тажриба ўрганиш, фикр алмашишга имкон яратади. 

Танлов кутганимиздан-да аъло ºтди

Алла эшитган бола бошқача 
бўлади, дейишади. Мен алладан 
ҳам кўпроқ достон эшитганман. 
Ҳам отам, ҳам устозим Шодмон 
бахши Хўжамбердиев турли дос-
тонларни айтиб берарди. Бола-
лигимдан “Алпомиш”, “Хондали”, 
“Гўрўғли” достонларини эшитиб 
катта бўлганман. Абдуназар бах-
ши қўлида ҳам таълим олдим. 
Устозим менга дўмбиранинг сир
асрорларини ўргатган. Устозла-
римиз “Биз устоз билан 7080 
чақирим яёв юриб, бахшичилик 
илмини ўрганганмиз. Улар бизга 
бармоқ машқларини, мимика-
ларини, саҳнада қандай туриб 
айтиш кераклигини ўргатмаган, 
тўйларда энг орқада ўтириб, дос-
тонларини эшитиб, ўзимиз ўрган-
ганмиз”, дейишади. 

Бугунги ёшларга эса махсус 
мактаб, алоҳида дарсликлар 
муҳайё. Устозларнинг ўзлари 
келиб, сабоқ беряпти. Хусусан, 
мен ишлаётган Республика 
бахшичилик мактабинтер-
натида отам Шодмон бахши 
ҳамда Бахшиқул Тоғаев дарс 
ўтади. Устоз бахши Зулхумор 

Шерназарова эса қизларимизга 
достончилик, терма сирларини 
ўргатиб келмоқда. Қиз бахшила-
римизнинг секинаста ички овозга 
ўтиб бораётгани қувонарли. Зеро, 
Қашқадарё, Самарқанд достончи-
лик мактаблари қаторида Сурхон-
дарёда ҳам ички овозда, яккахон, 
дўмбира жўрлигида айтган устоз-
ларимиз. Мен ҳам шу устозлар 
даражасига етиб, бўлғуси бахши-
ларга тўғри йўл кўрсатиш, уларни 
муносиб тарбиялашни ният қил-
ганман. Икки йил аввал термалар 
тўпламим китоб шаклида чоп этил-
ди. Бу китобдан тенгдошларимиз 
ўзлари учун керакли жиҳатларни 
олса, кўнглим тоғдек юксалади. 


